
Stutipaddhatih

ஸ்துதிபத்³த⁴தி:

ஶ்ரீஶிவாப்⁴யாம் நம: ।
நமஸ்தே பீ⁴மாய ஶ்ருதிஶிக²ரஸீமாய ச நமோ

நமஸ்தே ஶர்வாய க்ஷபிதயமக³ர்வாய ச நம: ।
நமஸ்தே ருத்³ராய ஸ்பு²ரத³வநமுத்³ராய ச நமோ

நமஸ்தே ஸாம்பா³ய த்ரிஜக³த³வலம்பா³ய ச நம: ॥ 1॥
அளிந்த³ஸுரபாத³ப: ஶ்ரிதவதாம் த³யாதோऽர்ஜுநே

புளிந்த³வபுராப்தவாநக⁴ஹரஸ்வநாமாக்ஷர: ।
மிளிந்த³கசயைகயா மிளிதவாமபா⁴க:³ஸ்பு²ர-
த்களிந்த³தநயோர்மி நிர்மலக³ளோऽயமஸ்மத்ப்ரபு: ⁴ ॥ 2॥

நைவாகாரம் கமபி ஸஹதே தாத்த்விகம் நோ கு³ணம் வா
பார்த²க்யம் வா ந தவ கியத³ப்யந்ததோऽஸ்மத்ப்ரதீச: ।

ஆம்நாயாநாம் விததிரபரிச்சே²த³மாவேத³யந்தீ
த்வத்³ரூபஸ்யாநக⁴ஸுக²சிதே³காயநஸ்ய ஸ்மராரே ॥ 3॥

ஆத்மாநம் நஶ்ஶிவ பரசிதா³நந்த³ரூபம் ப⁴வந்தம்
மந்தா³த்மநோ வயமகுஶலா: பர்யுபேதும் ததா³ஸ்தாம் ।

உச்சாந்நீசாநபி ஹி க³ஹநாது³த்³த⁴ரந்தீந்து³கௌ³ரீ
கௌ³ரீஜாநேர்ஜயதி கருணா காபி தே ஸா க³திர்ந: ॥ 4॥

ப்³ரூம: கிம் வா புரஹர சிதா³நந்த³ரூபஸ்வரூபம்
ஸாம்ராஜ்யம் நஸ்த்வமஸி தத³பப்⁴ரம்ஶஸங்க்லேஶிதா:ஸ்ம: ।

தல்லாபா⁴ய ப்ரதிப⁴வதி தத்தாவகம் தி³வ்யரூபம்
கௌ³ரம் கௌ³ரீலஸிதமஸிதக்³ரீவமர்தே⁴ந்து³சூட³ம் ॥ 5॥

ரூபம் மே சித்³க⁴நமநுபமம் த³ர்ஶயந்த்யாக³மாந்தா:
ஹந்த ஶ்ராந்தோ க³ஹநகுஹநைகாந்தத³க்ஷைஸ்தத³க்ஷை: ।

நாப்நோம்யேதைருபக³த ப⁴வத்ஸந்நிதி⁴ஶ்சோபருத்⁴யே
நார்ஹஸ்யேநம் புநரஶரணம் நாத²ஸர்வஜ்ஞ ஹாதும் ॥ 6॥

ஸ்துதிபத்³த⁴தி:

மாந்த்³யம் க்வைதத் க³ஹநகுஹநைகாந்திக: க்வாக்ஷவர்கோ³ம்
நிஸ்தீர்யைதத் குஸ்ரு’தி ஶிவதல்லப்⁴யதே ந ப்ரவக்தும் ।

தி³ஷ்ட்யா து த்வாமதி⁴க³தவதோ ஹஸ்தலக்³நா ஜயஶ்ரீ:

த்³ரு’ஷ்டேபா⁴நௌ ந க²லு தமஸாம் ப்ராகி³வ ஸ்யாத்ப்ரசார: ॥ 7॥
ரூபம் தே சித்ஸுக²மபி ஶிவ த்ரிவ்யவச்சே²த³ஶூந்யம்

தல்லீலைதத்³ ப⁴வதி சித³சித்³வஸ்துஜாதம் ததா³ஸ்தாம் ।
நந்தா³மி த்வாமஹமநுப⁴வம்ஸ்தத்தது³த்கர்ஷரூபம்

ஸ்யாது³த்கர்ஷ: கிமு ஸுக²சிது³ந்மேஷத: கஶ்சித³ந்ய: ॥ 8॥
அமூர்தம் பரம் வாऽபரம் வாऽத²மூர்தம்

பரம் வாபி யத்தே வபுர்யச்ச நாம ।
தி³ஶைகத்ர தத்ராநிஶைகாக்³ரதாம் மே

தத³ப்⁴யர்த²யே த்வாம் த³யஸ்வேந்து³மௌளே ॥ 9॥
த்வத்³தி³வ்யமூர்திபரிசிந்தந தா⁴ரயா வா

த்வத்³தி³வ்யநாமபரிகீர்தநதா⁴ரயா வா ।
காலம் யதா² ஶிவ நயாமி ததா² த³யஸ்வ

நோ சேத³நேந மம கிம் ஹதஜீவநேந ॥ 10॥
உச்சநீசஸத³ஸத்ஸுக²து:³கா²-
த்³யுச்சலத்³விவித⁴ரூபத⁴ர: கிம் ।

வஞ்சயஸ்யஹஹ பஞ்சஶராரே
வஞ்சநாம் ததி³ஹ முஞ்ச நமஸ்தே ॥ 11॥

தத்தத்³ரூபம் வஹஸி விஹரந்நைகரூபை: ப்ரகர்ஷை:

தாம்ஸ்தாந் கோ³பாயஸி தது³பதி⁴ஸ்த்வம் ததா³ராத்⁴யமாந: ।
விஶ்வத்ராணப்ரணய ஶிவ தே வைப⁴வம் தத்³வராகோ

போ³த்³து⁴ம் நேஶே ப⁴வஸி ஶரணம் த்வம் மமேத³ம் து ஜாநே ॥ 12॥
ஸ்வகரப்ரதிபாடிதஸ்வசாப:
ஸ்வத்³ரு’க³ம்போ⁴ஜஸமர்சிதஸ்வகாங்க்⁴ரி: ।

ஸ்வபதா³ம்ப்³வவதம்ஸிதஸ்வமூர்தா⁴
ஶரணம் மேऽஸ்து ஸ கோऽபி விஶ்வஹேது: ॥ 13॥

ஶ்ரீபத்யுமாபதிபதா³த்³யபி⁴தே⁴யமூர்தி-

ஸ்துதிபத்³த⁴தி:

ரூபம் ததா²ஹரிஹராதி³மநாமரூபம் ।
ரூபம் தவேஶ ஸுக²சித்³வபுஷோ த்³விரூபம்

த்வத்ப்ராப்திகல்பலதிகோத³யபீ³ஜபூ⁴தம் ॥ 14॥
ஜ்யோத்ஸ்நாகௌ³ரம் யத³சலஸுதாஜாநி ஸம்வித்³த⁴நம் யந்-
மேக⁴ஶ்யாமம் கி³ரிஶ கமலாவல்லப⁴ம் வாபி ரூபம் ।

தத்³த⁴ந்யாநாம் ப⁴வப⁴யஹரம் த³ர்ஶயந்த்யாத்³யவாச:
தத்ராத்³யே மே வஹதி குதுகம் சித்தமுத்தம்ஸிதேந்தௌ³ ॥ 15॥

வாச்யம் ஶிவாவிதி பத³ஸ்ய வயம் கத²ம் வா
நிர்ணேதுமீத்³ரு’ஶதயா நிபுணீப⁴வாம: ।

யஸ்ய ஸ்வரூபமகுதோஜநுஷாமஶேஷா:
ஸீமா கி³ராமபி ஸிதாஸிதமாமநந்தி ॥ 16॥

மந்மூர்தா⁴நம் ஸுரப⁴யது தத்பார்வதீஹஸ்தலால்யம்
த்வத்³தி³வ்யஶ்ரீசரணகமலத்³வந்த்³வமர்தே⁴ந்து³மௌளே ।

வாணீலக்ஷ்மீஸரப⁴ஸவஶீகாரது⁴ர்யா: ஶ்ருதிஸ்ரீ-

ஸீமந்தாலங்க்ரு’திவிரசநாதத்பரா யத்பராகா:³ ॥ 17॥
கார்தாந்தகிங்கரக³ணா: க்ரமதாத்ர கிம் வா

கிம் வா க்ரு’தாந்த ப⁴வதோऽபி ச க்ரு’த்யமத்ர ।
பாதா³ம்பு³ஜம் ப⁴க³வதோ ப⁴வதீ³யக³ர்வ-

ஸர்வஸ்வஹாரி ஸததம் ஹ்ரு’தி³ நஶ்சகாஸ்தி ॥ 18॥
சூடா³ஜ்யோத்ஸ்நாலஹரிபி⁴ரபாகுர்வதி த்⁴வாந்தமந்த:
தாபம் ஸத்³யஶ்ஶமதி வமதி ஸ்வைரமாநந்த³தா⁴ராம் ।

ஸாம்பே³ தஸ்மிந்மஹஸி ரஹஸி ஶ்ரீகி³ராம் ப்ராக்தநீநாம்
ஆஸ்தாமஸ்தாபரவிபரிவ்ரு’த்த்யந்தராயோऽந்தராத்மா ॥ 19॥

க்ரீணாத்யந்த:கரணமமரோதா³ரகோடீரஹீர-
ஸ்மேரஜ்யோத்ஸ்நாஸ்நபிதசரணஶ்ரீருமாலங்க்ரு’தாங்கா ।

ஸா விஶ்வாட்⁴யங்கரணகருணாபி³ந்து³ரிந்து³ப்ரஸந்நா
நேத்ரோத³ந்யாம் ஹரது ஹர தே தி³வ்யமூர்திர்மதீ³யாம் ॥ 20॥

கிம் பசாந இவ கிம் விவிதா⁴ஶா-
லம்படோऽஸ்மி ஶிவ கிந்த்வித³மீஹே ।

லும்பதாதி³த³மஹம்பத³வாச்யம்

ஸ்துதிபத்³த⁴தி:

த்வம் பரிஸ்பு²ர ஸுக²ம் பரமேஶ ॥ 21॥
மக⁴வதா³தி³நிலிம்பபரம்பரா-
மணிகிரீடமயூக²மயாங்க்⁴ரிணி ।

மகுடகந்த³ளிதேந்து³நி லீயதாம்
மஹஸி மே ஹ்ரு’த³யம் ஶிதிகந்த⁴ரே ॥ 22॥

ஸம்வித்ஸுக²பரிபாகம் ஸாம்ப³ம் கந்த³ர்பஸுந்த³ரம் கமபி ।
ஶஶிஶகலக⁴டிதசூட³ம் ஶாந்தம் கரவாண்யஹம் தி⁴யஶ்ஶரணம் ॥ 23॥
அர்தே⁴ந்தூ³த்தம்ஸிதமக³ஸுதாவாமவாமாங்கஸீமம்

காருண்யாப்³தே⁴ ஶிவ தவ சிதா³நந்த³ரூபஸ்வரூபம் ।
ஸ்மேரம் கௌ³ரம் ப⁴வஜலநிதே: ⁴ பாரமாராத்³து⁴மிச்ச²ந்

தத்³தீ⁴தா⁴ரோல்லஸிதகுஸுமைரர்சயே ஸார்த²யேத³ம் ॥ 24॥
உத்³வேலாநந்த³து⁴சித³பி⁴தே⁴ கேலிஸிந்தௌ⁴ கதா³ வா

தே³வ்யா தீ³வ்யந்நசலஸுதயா ஸார்த⁴மர்தே⁴ந்து³மௌளே ।
தத்³வீசீநாம் ப்ரியஸஹசரைஸ்தாபமுந்மூலயந் மே

வர்தேதா²ஸ்த்வம் நயநவலநைர்வத்ஸலைரக்ஷிஸீம்நி ॥ 25॥
க்ரீட³ந்தம் க²ல்வசலஸுதயா ஸ்வே ஸுகா²நந்த³ஸிந்தௌ⁴

சூடா³லம் த்வாம் ஶஶிகலிகயா த்³ரஷ்டுமப்⁴யாக³தோऽஸ்மி ।
தத்கல்லோலைரநவதி⁴பி⁴ராச்சா²தி³தாஶேஷகா³த்ரோ

ந த்வாமீக்ஷே ந ச ஶஶிகலாம் நாம்பி³காம் வா புராரே ॥ 26॥
பாபௌகௌ⁴கஸ்யஹஹ ஶிவ மே யத்³வராகஸ்ய சித்தே

த்வத்பாதா³ம்போ⁴ருஹமம்ரு’தநிஷ்யந்தி³ யோகீ³ந்த்³ரக³ம்யம் ।
த⁴த்ஸே தத்த்வம் கிமபி க்ரு’பயாऽऽலிங்கி³த: பாரவஶ்யம்

நீதஸ்ஸேயம் ஜயதி ப⁴க³வந் ஜீவிகாமாத்³ரு’ஶாநாம் ॥ 27॥
கல்யுந்மீலஜ்ஜ்வலநவலயிந்யந்தரங்கே³ऽர்பிதம் மே

கௌ³ரீஶ த்வச்சரணமருணம் பா⁴தி காருண்யமூர்தே ।
ஸோடா⁴ க்³லாநிஸ்த்வமஸி நிகி²லக்³லாநிஹாரீ மமைவம்

க்ரீதஸ்ஸோऽயம் தவ கிமபரம் தந்மதீ³யாந்தராத்மா ॥ 28॥
காரங்காரம் கமபி கமபி ஸ்வைரமாயஸ்யதாऽத:³
கே²த³ச்சே²தி³ஸ்மரஹர மயா த்வத்பத³ம் க²ல்வவாப்யம் ।

ஸ்துதிபத்³த⁴தி:

ப்⁴ராமம்ப்⁴ராமம் க்லமப⁴ரஜுஷா ஸ்தந்யமந்விச்ச²தா ந-
ந்வப்⁴யேதவ்யம் ப⁴வதி ஶிஶுநா மாதுரேவோபகண்ட²ம் ॥ 29॥

அக்³ரே கௌ³ரீ ஸகுதுகதி³ஶத்³த்³ரு’க்ப்ரபா⁴மேசகாத்மா
ஶோணச்சா²யாऽத⁴ரபரிஸரே சந்த்³ரசூட³ஸ்மித ஶ்ரீ: ।

ஜ்யோத்ஸ்நேவாப்⁴யுல்லஸதி முகுரே க³ண்ட³பா⁴கே³ தவாஸ்யாம்
மஜ்ஜத்வஸ்மிந்மதிரிநஸுதா ஶோணக³ங்கா³ஸமஷ்டௌ ॥ 30॥

ஶ்ரீமத்பாதா³ம்பு³ஜமம்ரு’தநிஷ்யந்தி³ தே சந்த்³ரசூட³!

ப்ரேம்ணா தே³வ்யாஸ்தத³வம்ரு’ஶதா பாணிபத்³மேந ஸாகம் ।
ஆத⁴த்ஸ்வைதந்மம த்³ரு’ஶி விபோ⁴ தத்³வ்யபைது ஜ்வரோऽஸ்யா:
பா⁴வத்காஸேசநகவபுஷாऽऽபாத்³யதாம் பாரணா ச ॥ 31॥

யத்பாதா³ப்³ஜம் ஹ்ரு’தி³ விநிஹிதம் மாமகே தாவகீநம்
தத்³த⁴ந்யோऽஹம் த்ரிபு⁴வநகு³ரோ பா⁴க்³யமந்யத் கிமாத: ।

ஆஸீநோ வா க்வசந விசரந்விஶ்வஸந்நேவ ஸத்யம்
நாஹம் ஜஹ்யாமித³மித³முமாகாந்த வாஞ்சா²மி பூ⁴ய: ॥ 32॥

தநுத்³யோதைருத்³யத்³தி³நகரபரார்த்⁴ய ஸ்மயது⁴ரா-
நிராஸம் தந்வத்³பி⁴ர்வித³த⁴த³விபி⁴ந்நம் த்ரிபு⁴வநம் ।

புரோ தா⁴வந்தீபி⁴ஶ்ஶதத்⁴ரு’திமுகா²பி⁴ர்தி³விஷதா³ம்
சமூபி⁴ஸ்த்வம் ஸாம்ப:³ புரஹர புரோऽஸ்யாவிரப⁴வ: ॥ 33॥

நிக³மலதாமகுடீநாம் பா⁴ஸாம்
அரவிந்த³ரிபுகலாமகுடீநாம் ।

தாராஜாலஸிதாநாம் தா³ஸோऽஹம்
ஶிரஸி ஜஹ்நுஜாலஸிதாநாம் ॥ 34॥

யாவத்³தா⁴வயத: ஶ்ரவஸ்ஸுக²து⁴ராலுண்டாகக⁴ண்டாகடு-

க்காணைரந்தகஸைரிப⁴ஸ்ய புரத: பாதோऽஸ்ய மே த்ரஸ்யத: ।
தாவத்தாவகதுங்க³புங்க³வகு²ரத்⁴வாநைர்நிதா⁴நைர்முதா³ம்

தே³வாவிர்ப⁴விஷீஷ்ட தூர்ணமித³மாதா⁴ஸீஷ்ட த்⁴ரு’ஷ்டம் மந: ॥ 35॥
மந்த³ஸ்மிதைர்மகுடகந்த³ளிதேந்து³ரேகை:²
கௌ³ரீஸகை:²ஸ்ப²டிககௌ³ரமநோஹராங்கை:³ ।

த்வத்³விக்³ரஹைரவிரதம் பரித:ஸ்பு²ரத்³பி: ⁴
சேதோऽஸ்து மே கவசிதம் ஶிவ தே ப்ரஸாதா³த் ॥ 36॥

ஸ்துதிபத்³த⁴தி:

ஸர்வாத்மகஸ்த்வமஸி ஸர்வக³யாऽபி மூர்த்யா
தந்மே தநோஷி தநயேऽப்யகி²லாஞ்ச ஶிக்ஷாம் ।

ஆவேத்³மி நைஷ தத³நுக்³ரஹயாளுதாம் தே
தச்சாஜ்ஞ ஏஷ இதி தஸ்ய த³யாம் ப்ரஸூதாம் ॥ 37॥

தமஸஶ்ஶமநம் த்வதீ³யரூபம்
ஶரதி³ந்து³த்³யுதி ஶைலஜா ஸஹாயம் ।

நயநாத்⁴வநி நவ்யசந்த்³ரசூட³ம்
சரமே மே ஸமயே சகாஸ்து ஶம்போ⁴ ॥ 38॥

பரிமளப⁴ராசாந்தாஶாந்தே பரிஸ்பு²டமல்லிகா-
வகுளஸத³நே மந்த³ப்ரஸ்பந்தி³மாருதஸேவிதே ।

ஸஹ கி³ரிஜயா நந்த³ந் கந்த³ர்பஸுந்த³ரவிக்³ரஹோ
ஹரது நயநோத³ந்யாம் த⁴ந்யாத்மநாம் புரஶாஸந: ॥ 39॥

கலாத⁴ரகலாத⁴ரே கலிநிராஸத³த்தாத³ரே
நகே³ந்த்³ரதநயாஸகே² நயநிதார்கசந்த்³ராநலே ।

கராத்தஹரிணே ஸ்தி²திம் கலய சித்த கிம் சிந்தயா
த³யாரஸக⁴நே த⁴ராத⁴ரஶராஸநே தேஜஸி ॥ 40॥

யஸ்மை நம: ஶ்ருதிரியம் நதிஶேஷிதாம் த்வ-

த்³பா⁴வக்³ரஹே வத³தி லிங்க³தயா புராரே ।
த்வந்நாபரம் ஸ்ப்ரு’ஶது தந்நதிஶேஷிதேயம்

லிங்க³ம் ப⁴வேந்நக²லு ஸாத்⁴யவத³ந்யகா³மி ॥ 41॥
நமோऽஸ்து தே ஶங்கர ஶஶ்வத³ர்த²யே

ஸமர்த²யேத³ம் கருணாநிதே⁴ விபோ⁴ ।
த³ரஸ்மிதோல்லாஸிமுகோ²ஹ்ரு’தி³ஸ்ஸ்பு²ரந்

து³ரஸ்மிதாம் மே குரு ப⁴ஸ்மிதாமிமாம் ॥ 42॥
கரதலகலிதகுரங்க³ம்

கருணாரஸபூரபூரிதாபாங்க³ம் ।
கல்பிதரதிபதிப⁴ங்க³ம்

கஞ்சந கலயாமி கீர்திப⁴ரதுங்க³ம் ॥ 43॥
கடோ²ரகுசமண்ட³லாகலிதபாத³பங்கேருஹ:

ஸ்துதிபத்³த⁴தி:

கராக்³ரத்⁴ரு’ததத்கரம் கி³ரிஸுதாமுபர்யுத்³த⁴ரந் ।
ஸ்மிதாஞ்சிதமுகா²ம்பு³ஜ:ஸ்மிதமுக²ம் பிப³ந்நீக்ஷணை:

கரோது ஜயமங்க³ளம் கநகமஞ்சஶாயீ ஶிவ: ॥ 44॥
நிஜஸாயகிதமுகுந்த³ம்

நீஹாராசலஸுதாகுதுககந்த³ம் ।
கிங்கரத³நிமிஷவ்ரு’ந்த³ம்

ஶங்கரமுபயாமி ஸச்சிதா³நந்த³ம் ॥ 45॥
ப⁴வதம் மயி வத்ஸலாவுபா⁴-
வவதம் மாம் விதரௌ ஶிவௌ யுவாம் ।

நியதம் ப⁴வதே³கதாநதாம்
நயதம் மாமித³மஸ்து வாம் நம: ॥ 46॥

மமேஶ தந்வந்து முத³ம் த³யாஸுதா⁴ஜ²ரீ-
சயாஸ்தாவகத்³ரு’ங்மரீசய: ।

ஸஹாஸதே யைர்த³ரஹாஸசந்த்³ரிகா:
நமஸ்யத³ச்சே²த்³யதமஸ்யத³ச்சி²த:³ ॥ 47॥

ஜ்ஞாநாநந்தோ³ந்நதிவிஹ்ரு’தயோ மூர்தயஶ்ஶர்வ ஸர்வா:
தாம் தாமாராத⁴யதி ப⁴க³வந் யோ யதா² தத்ததா² த்வம் ।

தாபி: ⁴ ப்ரோத்³பா⁴ஸயதி ப⁴வதஸ்ஸந்நிதா⁴நாத் ஸுதீ⁴ஸ்தாம்
ஆராத்⁴நோமீத்யஹமிதி ச யஸ்தஸ்ய தாஸாந்ந பாரம் ॥ 48॥

த்வம் தஸ்கராணாம் பதிரிந்து³மௌளே
ந மந்மநஸ்தஸ்கரதா கத²ம் தே ।

ஹந்தா நமோ ஹந்த்ர இதி ஶ்ருதேஸ்த்வம்
கத²ம் ந ஹந்தா மத³க⁴ச்ச²டாநாம் ॥ 49॥

மாலிந்யஶாலிந்யபி மாநஸே மே
விஶ ப்ரபோ⁴ தச்ச விதே⁴ஹி ஶுத்³த⁴ம் ।

தீ³போ க்³ரு’ஹே கிம் திமிரோபருத்³தே⁴
நாயாதி தத் கிந்ந பரிஷ்கரோதி ॥ 50॥

ப்ரபந்நே ஸர்வஸ்வப்ரத³இதி விபந்நார்திஹர இ-

த்யகௌ⁴க⁴ச்சி²ந்நாமேத்யகி²லதநுபா⁴ஜாம் ஸுஹ்ரு’தி³தி ।
யஶஶ்ஶாலீ த்வம் த்வாமஹமநபநோத்³யார்திரபி⁴தா⁴-

ஸ்துதிபத்³த⁴தி:

வத³ஸ்தே ப்ராப்தோ மாம் ஶிவ தி⁴க³யஶஸ்தே வித³த⁴தம் ॥ 51॥
கி³ரிஜாஸ்தநப⁴ரபரிமளபிஶுநே

ஶிஶுநேந்து³நாऽவதம்ஸவதி ।
பரிமிளது ஶ்ருதிகப³ரீபரிமள-

க³ரிமணி மநோமதீ³யமித³ம் ॥ 52॥
அநீக்ஷமாணோ முக²மந்யதீ³யம்

அஸம்ஸ்மரந் ஜாத்வபி சாந்யத⁴ர்மம் ।
அந்தஸ்ஸ்மரந்நந்தகஶாஸந த்வாம்

கதா³ த்வதா³க்²யாம் கத²யந் ஸுகீ²ஸ்யாம் ॥ 53॥
கேயம் து³ர்நீதிரேஷா வத³ ப⁴வதி கதா³ வாஸ்தி கிந்நௌ விபா⁴கோ³
தை³வாதை³ஶ்வர்யமாப்தம் நிரவதி⁴ ப⁴வதா கிந்ந தத்³போ⁴க்த்ரு’தா மே ।

தத்குர்வேதந்ந குர்வித்யபி வத³ஸிஸமம் பஶ்ய மாமீஶ நோ சேத்
கூடஸ்தே² த்வாம் நிவேத்³ய ஸ்தி²ரமபி ப⁴வதை³ஶ்வர்யமுந்மூலயாமி ॥ 54॥

விலஸத்³த⁴நபுஷ்பபுஷ்பபுஷ்பம்
விரஹஸ்த்ரீஜநமாரமாரமாரம் ।

விநதாமரராஜராஜராஜம்
விஷமாக்ஷம் ப⁴ஜ காலகாலகாலம் ॥ 55॥

இந்தீ³வரலளிதப்ரப⁴-
மிந்து³ஸ்மயஹாரி வத³நவாரிருஹம் ।

நந்த³யஶோதா³நந்த³து²க-
ந்த³ளமாபிப³ஸுகே²ந ஸகி² த்³ரு’ஷ்டே ॥ 56॥

ஶிவே யஸ்மிந் ரஜ்ஜாவஹிமிவ விமோஹாது³பநதம்
க்³ரு’ணந்தீமம் வேதா³ ஜக³து³த³யமுத்³தா³மரசநம் ।

ஸமுத்துங்க³ஸ்தே²யஸ்ஸுக²ஸுலப⁴தாயை ஸ ப⁴க³வாந்
ப்ரபோ³தா⁴நந்தா³த்மா ஜயதி ஶிவநாமாத்மகதயா ॥ 57॥

அயந்தே விஶ்ராந்திம் நிக³மநிகரா யத்ர பரமாம்
யதா³நந்தோ³த³ந்வத்ப்ரு’ஷதலவதுஷ்டா விதி⁴முகா:² ।

மஹேஶோ ஜிஹ்வாயா:க்ஷணமபி ஸ நைவோஜ்ஜி²துமலம்
நநு த்வாம் ராமாக்²யே தவ மது⁴ரதாம் வர்ணயது க: ॥ 58॥

ஸ்துதிபத்³த⁴தி:

ஶ்ரீமத்³கௌ³ரீரமணவபுஷா ஶ்ரீஶரூபேண சைக:
ஸத்யஜ்ஞாநாமலஸுக²தநுஸ்ஸஞ்சகாஸ்தீஶ்வரோ ய: ।

தஸ்யை தஸ்யாகி²லஜக³த³தி⁴ஷ்டா²நபூ⁴தஸ்ய நாம்நா-
மாம்நாயோக்திப்ரவிததிரியம் வக்தி முக்திப்ரத³த்வம் ॥ 59॥

ஜிஜ்ஞாஸா ஹி ப⁴வத்பதே³ ப³ஹுஜநுர்யஜ்ஞாதி³ஸாத்⁴யோத³யா
க்வ ஜ்ஞாநம் நநு து³ர்லபோ⁴ऽஸிஸுலபோ⁴ விஜ்ஞாயஸே சாந்யத: ।

கிந்நாமாத்ர நிவேத³யே ரஸநயா த்வந்நாம சேத் க்³ரு’ஹ்யதே
ஹா ஹந்த ப்⁴ரமணைரலம் ஹர கரக்³ராஹம் ததா³ க்³ரு’ஹ்யஸே ॥ 60॥

யேऽநந்யாஸ்ஸமுபாஸதேऽஸ்மி து³ரிதாத் கோ³ப்தேதி சாஹம் தவ
த்ராயஸ்வேதி ஸக்ரு’த் ப்ரபத்துரகி²லத்ராஸம் ஹராணீதி ச ।

ஸத்யம் ப்ரத்யஶ‍்ரு’ணோர்த³தா³ஸி து ப⁴வந்நாமாக்ஷரக்³ராஹிணே
ஸர்வஸ்வம் ஶிவ தாவதைவ ஜயதி த்வாமந்த⁴யந்தீ த³யா ॥ 61॥

அப்ராப்யமீக்ஷணமபி ஶ்ரவணம் யதீ³ய-
மந்யைஸ்ஸுரர்ஷிபி⁴ரபீந்த்³வவதம்ஸ தஸ்யா: ।

முக்திஶ்ரிய: கப³ரிகாऽஸ்ய கராக்³ரலக்³நா
முக்³தோ⁴ऽபி யோ ரஸநயா ஸ்ப்ரு’ஶதி த்வதா³க்²யாம் ॥ 62॥

ஜாக்³ரத்யுமேஶ தவ நாம்நி புரஸ்ஸுரத்³ரௌ
த்யக்த்வைததா³ப்துமநஸோऽந்யத இஷ்டஸித்³தீ: ⁴ ।

க்ஷிப்த்வாऽம்ரு’தம் கரக³தம் நியதம் யதந்தே
பூ⁴பாம்ஸுபி⁴ர்க³மயிதும் ப்ரஶமம் பிபாஸாம் ॥ 63॥

ஏகைகமேவ ஶுப⁴மர்பயிதும் க்ஷமாணி
ஹேத்வந்தராண்யபி ச யேந விநா ந தாநி ।

ஶ்ரேயோऽகி²லம் தி³ஶதி யத்த்விதராநபேக்ஷம்
தஸ்மிந் ஸதீஶ தவ நாமநி கிம் ப⁴யம் மே ॥ 64॥

ஆர்தோऽஸ்மீதீரணமகருணாரோபணாய த்வயி ஸ்யாத்
தா³ஸோऽஸ்மீதி ஹ்யநுபதி⁴பரித்ராத்ரு’தாபஹ்நவாய ।

ஸாக³ஸ்கோऽஸ்மீத்யபி தவ து³ராராத⁴தாபாத³கம் ஸ்யாத்³
ஆதஸ்த்வத் ஸம்ஸ்ம்ரு’திரலமுமாகாந்த கோ³பாயிதும் ந: ॥ 65॥

மஹேஶஸ்ஸர்வஜ்ஞ: புரஹர மஹாதே³வ இதி ச
த்வதா³க்²யாநாமர்த²ம் நிபுணதரமாஸாம் விம்ரு’ஶத: ।

ஸ்துதிபத்³த⁴தி:

உபாஸ்ய: கஸ்யாந்த:ஸ்பு²ரதி ந ப⁴வாந் தே³வ பு⁴வநே
க்³ரு’ஹீதம் சேந்நேத³ம் ஹ்ரு’த³யமத³யம் நாஸ்திகதயா ॥ 66॥

தோ³ஷக்³ரஹ:ஸ்வவிஷயே கு³ணதீ: ⁴ பரத்ர
சாந்யத்ர சேஶ்வரத்³ரு’ஶி:(மதி:) ப்ரியபா⁴ஷணஞ்ச ।

த்வத்³ராகி³தா விஜநவ்ரு’த்திரிதீஶ ஷட்³பி: ⁴
ஸேவாக்ரமை: கலய ஸாது⁴ ப⁴வத்பரம் மாம் ॥ 67॥

கைலாஸஶிக²ரிதா⁴ம்ந: கலிமலவித்⁴வம்ஸஹேதுநிஜநாம்ந: ।
ப²ணிசாருஹாரதா³ம்நோ ப⁴க்தா வயமத்³பு⁴தஸ்ய ஸுமஹிம்ந: ॥ 68॥
கேசித் புஷ்பம் த³ளமபி ஜநா:க்ஷிப்தவந்த: ப்ரதி த்வாம்

ஸங்க்ரீட³ந்தே ஸுரதருப⁴ராக்ரீட³ஸீமாஸு த⁴ந்யா: ।
கீர்ணம் நீரம் கிமபி ஶிவ யைஸ்தே ஸுதா⁴ஸிந்து⁴கேளீ-
ஸ்வச்ச²ந்தா³ பா⁴ந்த்யபி து ந ப⁴ஜாம்யேஷ ஜால்மோ ப⁴வந்தம் ॥ 69॥

த்வத்ஸம்பூஜாஸ்வபி கரயுக³ம் பாத³யுக்³மம் ததா² த்வத்-
ப்ராத³க்ஷிண்யக்ரமணவிதி⁴ஷு த்வத்ப்ரஶம்ஸாஸு வாசம் ।

சேதஸ்த்வத்ஸம்ஸ்ம்ரு’திஷு பு⁴வி யே குர்வதே ஶர்வ தேऽமீ
த⁴ந்யா:குர்வந்த்யபி நிஜத்³ரு’க³த்⁴வந்யமந்யஞ்ச த⁴ந்யம் ॥ 70॥

சந்த்³ரார்த⁴ஶேக²ர ப⁴வச்சரணாரவிந்த³-
ஸந்த³ர்ஶநாத³ஹமபாஸ்த ஸமஸ்த கே²த:³ ।

ஆஸ்தாமித³ம் மத³வலோகநபா⁴ஜநாநாம்
அப்யேநஸா பரிப⁴வோ து³ரவாப ஏவ ॥ 71॥

யஸ்த்வத்பாதா³ம்பு³ருஹகலநஸ்ப்ரு’ஷ்டஜந்மா ஸ மேऽஸ்து
த்ராதா தா³தா கு³ருரபி ஸகா² வா நு ப³ந்த்⁴வந்தரம் வா ।

ஶம்போ⁴ யஸ்த்வய்யஹஹ விமுகோ² மா ஸ மே தஸ்ய மாऽஹம்
மஹ்யம் த்³ருஹ்யந்நபி ப⁴வதி ஹி த்வாம் ஶ்ரிதோ வல்லபோ⁴ மே ॥ 72॥

ப்ரேயாநேகஸ்த்வமஸி பரமாநந்த³ரூப:ஸ்மராரே
ப்ரேயாம்ஸஸ்தே ப⁴ஜநக்ரு’திநோ த்³ரு’ஷ்டமாத்ராத் புநந்த: ।

தச்ச ப்ரேயஸ்தது³பகரணீபா⁴வமாலம்ப³தே யத்
நாந்யத் ப்ரேயஸ்தவ ஹி கருணாபா⁴ஜநாநாம் ஜநாநாம் ॥ 73॥

ருஷ்டே ஹரேऽவதி கு³ருர்ஜக³தீத்யநேந

ந்யாயேந மாம் ப⁴க³வதோஜ்ஜி²தமீஶ்வரேண ।
ஆர்தம் ப³லாத³வத பா⁴க³வதா நமோ வ:

காருண்யவாரி நித⁴யோ கு³ரவஶ்ச யூயம் ॥ 74॥
வத³நே ஶிவதி³வ்யநாமதே⁴யம் மஹிமாந: புநராஶயே ததீ³யா: ।
வஸதிஸ்ஸஹ தத்பரத்வத⁴ந்யைரதிவேலம் கில பா⁴க்³யவைப⁴வம் ந: ॥ 75॥
ஈஶேந யம் ப்ரதி ஸக்ரு’ந்நிஜநாமதே⁴ய-
ஸங்கீர்தநஸ்ய ஸகலாக⁴ நிவர்தகத்வம் ।

ஸாக்ஷாத³ப⁴ண்யத ஜக³த்³கு³ருமாஶ்ரயே தம்
கோ³விந்த³ஸம்யமிவரம் மம பா⁴க³தே⁴யம் ॥ 76॥

ஆத்மா ஶம்போ⁴ ப⁴வஸி க²லு நஸ்ஸச்சிதா³நந்த³ரூப:
த்வய்யேதஸ்மிந் கிமிதி ந ப⁴வேஜ்ஜாநதாம் ப்ரேமப³ந்த:⁴ ।

ஆத்மத்வேநாபி⁴மதமததி³த்யப்ரியம் தத்ப்ரஸங்கா³த்
அந்யச்சேத³ம் பத³மநுபத³ம் யத் கிலோபப்லுதாநாம் ॥ 77॥

மாதா தாதஸ்த்வமஸி ப⁴வஸி த்வம் ஹி மித்ரம் களத்ரம்
புத்ரஶ்சாந்யஸ்த்வமஸி ப³த கா து³ர்மநீஷா மமைஷா ।

நிஸ்ஸீமார்திப்ரணயி ததி³த³ம் கிந்ந ஸர்வாபரோக்ஷம்
தந்மே த்வம் த்வம் கி³ரிஶ ப⁴க³வந் ஸச்சிதா³நந்த³மூர்தே ॥ 78॥

ஆத்மாநம் க²ல்வநித³முத³யாஸ்த்வாம் கி³ரஸ்ஸங்கி³ரந்தே
ஸந்த்ராதாரம் கி³ரிஶ ஜக³தாமீஶிதாரம் வத³ந்த்ய: ।

ஆர்திஶ்ராந்தேஶ்ஶரணவரணஸ்யாஸ்பத³ம் க: கத²ம் வே-

த்யந்தர்க்³லாநிர்மம புநரஸாவாஶ்வஸித்யந்தராத்மா ॥ 79॥
பா⁴வம் ப³த்⁴நந்த்யக்ரு’தககி³ரஸ்த்வய்யநந்யாஶயிந்யோ

ராகோ³ந்மாதா³த³பி முநிதி⁴யோ தா⁴வநைராபதந்தி ।
ரூபாயாஸ்மை நிருபமிதயே ஸுந்த³ராயேந்து³ரேகா²-
சூடா³லாய ஸ்ப்ரு’ஹயதி விபோ⁴ வ்ரு’த்திரப்யாந்தரீ மே ॥ 80॥

த்வாத்³ரு’ஶம் மே கிமபி த³யிதம் வஸ்து நைவாஸ்தி ஶம்போ⁴
மாத்³ரு’க்ஷாஸ்தே ஶதமநுபத³ம் த்வர்தி²நோ பா³தி⁴தார: ।

ஏகோऽப்யஸ்மிந் ஜக³தி குமுத³ஸ்யாஸ்தி சந்த்³ராயமாணோ
நைதாத்³ரு’ஶ்ய: கதி ஸுமநஸஸ்ஸந்தி சந்த்³ரஸ்ய தஸ்ய ॥ 81॥

தத்³தோ³ஷாபக்ஷதிமுபக்ரு’திம் ஸ வ்யதா⁴தா³ர்திக்ரு’த்³ய:
க: கோபார்ஹஸ்தத³வம்ரு’ஶதாம் தத்து யத் கிஞ்சித³ஸ்து ।

ந்யக்காரஸ்து ஸ்மரஹர ப⁴வத்³ப⁴க்திபா⁴ஜா க்ரு’தோ ய:
ஸோऽயம் த்வத்³ப⁴க்த்யம்ரு’தமது⁴ரீபா⁴விதோ ரோசதே மே ॥ 82॥

மா மே ஸ்வப்நோऽப்யஹஹ ஸஹதே யஸ்த்வத³ந்யம் வதா³ந்யம்
காமம் வாஞ்ச²த்விதர இதரோபாஸநாயாஸதை³ந்யம் ।

தஸ்யோபாஸ்யோ விதி⁴ஹரிஹரேஷ்வஸ்து கோऽபீஶ ஸோऽபி
த்வத்³ப்⁴ரூவல்லீஸ்பு²ரணஶரண:ஸ்பந்த³நே விந்த³நேऽபி ॥ 83॥

ப்³ரஹ்மப்ரஷ்டா²ஹர கிமபரம் ப்⁴ரூலதாகிங்கராஸ்தே
பா⁴வத்காஜ்ஞாம் ப⁴வதி ந விநா லப்⁴யஸாமாந்யலாப: ⁴ ।

ஐத³ம்பர்யாதி³தரவிஷயாத³ந்யதா²க³த்யபா⁴வாத்
அந்தர்யாமிந்நகி²லப⁴ஜநஶ்ராந்திரந்வேதி தத்த்வாம் ॥ 84॥

ப்ராப்யாணாம் த்வம் மஹத³மஹதாம் ப்ராபகோऽந்யஸ்த்வஶக்த:
ஸர்வப்ரேப்ஸுஸ்த்வமதிஸத்³ரு’ஶஸ்த்வாம் ததே³வோபருந்தே⁴ ।

தந்நாக்ஷேப்யம் நிருபமசிதா³நந்த³ஸாம்ராஜ்யலக்ஷ்மீ-
காங்க்ஷீ யஸ்த்வாம் ஶிவ கலயதே தத்த்வத³வ்யஸ்ஸ த⁴ந்ய: ॥ 85॥

ஏதாத்³ரு’க்ஷோர்மிளவிஷயஸக்த்யந்த⁴காராந்தராளாத்
முக்தோ ப⁴க்தப்ரகரதி³விஷத்பாத³பம் பாத³பத்³மம் ।

கிம் பா⁴வத்கம் கி³ரிஶ பரமாநந்த³தா⁴நம் த³தா⁴ந:
தக்ஷத்யாதீ⁴ந்ந யத³பி மநோऽநந்தராநந்தராத்மா ॥ 86॥

கல்யாணீ தே கி³ரிஶ கருணாகல்பவல்லீமதல்லீ
கீ³ர்வாணாக்³ரேஸரசிதஸமுத்³த்³ரு’ஷ்டிபாதாங்குரஶ்ரீ: ।

தா³ருப்ராயம் பரிஸரக³தம் தாவதா³லம்ப³தாம் மாம்
அஸ்யா ஹாநிர்ந புநரியதா த⁴ந்யதை தஸ்ய து ஸ்யாத் ॥ 87॥

ஶ்ரீகாந்தாத்³யா விபு³த⁴திலகா:ஶ்ரீமதீமர்த²யந்தே
யாம் தே த்³ரு’ஷ்டிம் ஸ்ப்ரு’ஹயதி ஜநஸ்ஸைஷ தஸ்யை கிலாஸ்யை ।

அவ்யாவ்ரு’த்தா க³திரியமயே நாத² தேஷாமதேஷாம்
அப்யாதஸ்தே ஸமுசிதமுமாகாந்த மந்தும் ந மந்தும் ॥ 88॥

ஸம்வித்தத்தத்³விஷயவிஶதீ³காரதீ⁴ரா கி³ரஸ்த்வாம்
வ்யாகுர்வாணா கு³ணஸமுத³யைர்லோப⁴நீயாஶ்ச தாஸ்தா: ।

ஶ்லாகா⁴ர்தா²நாம் பரமபி ததா² பூ⁴தயே விஶ்வமூர்தே
வ்யஞ்ஜந்தி த்வாம் ஶிவ புநரமூஸ்தத்ர வந்த்³யோऽபி ச த்வம் ॥ 89॥

மய்யத்ர தோ³ஷகத²நம் ப³ஹுபி: ⁴ கிமுக்தை:
ஸித்³தா⁴ர்த²ஸாத⁴நமஸத்யவசோ கு³ணோக்தை: ।

அஸ்மிந் வராகதிலகேऽப்யஹஹாநுகம்பா
ஸம்பா⁴வ்யதே ஶிவ தவைவ த³யாம்பு³ராஶே: ॥ 90॥

ஆப்யாயநாய ச நிவர்த்ய நிவர்தநாய
த்வய்யாஶ்ரிதே ஶிவ ந தத் கிமபி ப்ரதீம: ।

த்வம் ஶிஷ்யஸே புநரக²ண்ட³ஸுகா²த்மகஸ்தத்
கிம் ப்ராப⁴வம் க்ரு’ததி⁴யோ ந ஜஹத்யபி த்வாம் ॥ 91॥

மஹிம்நாமாம்நாய:ஸ்துதிஷு தவ நாலம் பஶுபதே
தத³ஸ்மிந்நர்தே²ऽலம் தநிதுமத⁴ரஸ்பந்த³மபி க: ।

தத³ப்யாஶா மேऽந்தர்வலதி யத³யுக்தாஸ்பு²டவசோ-
நிகு³ம்போ⁴ டி³ம்போ⁴ऽபி ப்ரதி³ஶதி முத³ம் சேதஸி பிது: ॥ 92॥

கௌ³ரீவல்லப⁴ து³ர்லப⁴ஸ்ஸஹி லவ: காருண்யஸிந்தூ⁴ந்மிஷத்-
கல்லோலப்ரஸரைரபி⁴ந்நவபுஷோ மாமஸ்ப்ரு’ஶத் த்வத்³த்³ரு’ஶ: ।

நோ சேத் க்வாயமஹம் க்வ தாவத³ம்ரு’தஸ்யந்தீ³ ப்⁴ரு’ஶம் தீ³நதோ-
ச்சே²தீ³ ப²ல்க்³விதரத் ப⁴வாந்மம பரித்ராதேத்யயம் ப்ரத்யய: ॥ 93॥

அர்தோ⁴ந்மீலந்நயநமஸக்ரு’ந்நிர்க³லத்³பா³ஷ்பதா⁴ரம்
ப்ராது³ர்பூ⁴தாவிரளபுளகம் பர்யுத³ஸ்தாபவர்க³ம் ।

வாமாங்காலங்கரணகி³ரிஜாம் தி³வ்யமூர்திம் த்வதீ³யாம்
த்⁴யாயந்த்⁴யாயம் ப்ரமத³ஜலதௌ⁴ நாத²லீந: கதா³ஸ்யாம் ॥ 94॥

ஸாம்ப³ஸ்வாமிந் ப⁴வத³நுகு³ணா த்வத்ப்ரஸாதே³ந லப்³தா⁴
த்வத்தோऽந்யஸ்மிந்நிஹ விநிஹிதா சாபலாத் கேவலாந்ந: ।

ஶோபே⁴தேயம் ந க²லு ப⁴ணிதிஸ்ஸௌரபா⁴ஸ்பா²ரப⁴ங்கீ³-
க்ராந்தாஶாந்தா குணப இவ ஹாரோபிதா புஷ்பமாலா ॥ 95॥

த்வாமாப்தாநாம் ப⁴வதி ப⁴க³வந்நஷ்டதா⁴ வர்ஷ்ம பி⁴ந்நம்
க்³ரீவாம் க்ஷ்வேல:ஸ்த²க³யதி ஶிர: கிஞ்ச ஸிந்து⁴ர்நிருந்தே⁴ ।

ஏஷா தாவத் ப⁴வது³பக்ரு’திப்ரக்ரியா விஶ்ருதைவ
ப்ரேக்ஷாவந்தஸ்த்வயி து ப³லவத் ப்ரேம ப³த்⁴நந்தி சித்ரம் ॥ 96॥

ஸ்துதிபத்³த⁴தி:

யா ஜாது ஸ்வே பதி² கத²மபி ப்ரேக்ஷிதம் நோ ஜஹாதி
க்³லாநீஶ்சாஸ்ய க்ஷபயதி ப⁴வத்³வல்லப⁴த்வஞ்ச த⁴த்தே ।

கல்யாணீ ஸா ஜயதி ஜநநீ த்வத்பதா³ம்போ⁴ஜப⁴க்தி:
சேதஶ்சைதத்³ கி³ரிஶ தத³வஷ்டம்ப⁴த்⁴ரு’ஷ்டம் ப⁴வேத்கிம் ॥ 97॥

ஜாது ப்⁴ரூலதிகாநிதே³ஶஸரணிம் யாம் தே ஸமுல்லங்கி⁴தும்
நாலம் பத்³மப⁴வோ ந வா ஹரிஹரௌ குத்ரேந்த்³ரசந்த்³ராத³ய: ।

ஸேயம் பூ⁴திரபி த்வதீ³யபரமைஶ்வர்யாம்பு³தே⁴ஶ்ஶீகர:
ஸௌலப்⁴யம் கியத³ஸ்ய தே ஶிவ ப⁴வஸ்யாத்மைவ தத்பஶ்யதாம் ॥ 98॥

ந ஹி பதிதோ ஜீவேயம் ஜநஸங்கா⁴ங்கா³ரகோ⁴ரவாஹிந்யாம் ।
த்வத்பத³கமலாம்ரு’தரஸஸரஸி விஶந் ஶிவ கதா³ நு நிர்வ்ரு’ணுயாம் ॥ 99॥
ஶிவ ஶிவ ஶிவ ஶங்கரேதி தாரம் விபிநதலே விஜநே ஸதை³வ ஜல்பந் ।
அவிரளவிக³ளத்³த்³ரு’க³ம்பு³ருத்³யத் புளகப⁴ரோऽஸ்தப⁴ர: கதா³ ஸுகீ² ஸ்யாம் ॥
100॥
த⁴த்ஸே த³யாம் மயி ந சேத் க்வ நு தத்³யஶ:ஸ்யாத்

யத்ப்ராக³நேகபரிபாலந ஸம்ப⁴வம் தே ।
ஶம்போ⁴ குலாலசிரநிர்மித கும்ப⁴ப⁴ங்கோ³
த³ண்டே³ந கிம் ந ப⁴வதி க்ஷணமாத்ரபா⁴வீ ॥ 101॥

ஆஸ்தே ப⁴வாநஸ்ம்யஹமிந்து³மௌளே
த³யா தவாஸ்தே மம தை³ந்யமஸ்தி ।

கோ³ப்தாஸி கோ³ப்யோऽஸ்மி கிமந்யத³த்ர
விஜ்ஞாபநீயம் தவ ஸாம்ப³மூர்தே ॥ 102॥

த³யோபமந்யௌ யா ஶம்போ⁴ யா ம்ரு’கண்டு³ஸுதே ச தே ।
ஸாம்ப³மூர்தே த³யாமூர்தே மய்யார்தே குரு தாம் த³யாம் ॥ 103॥
த்⁴ருவமிவ கமலாத⁴வோ த³யாலு-

ஶ்ஶிஶுமுபமந்யுமிவ த்வமிந்து³மௌளே ।
அவ ஸகருணமார்தமர்ப⁴கம் மாம்

ஶிவ ந விளம்பி³துமர்ஹஸி ப்ரஸீத³ ॥ 104॥
அஸ்தஸ்ப்ரு’ஹோऽஹமபி⁴ஜாதத³யோऽகி²லேஷு

ஸ்துதிபத்³த⁴தி:

பஶ்யந் ப⁴வந்தமபி சைஷு நமஶ்ச குர்வந் ।
ஊர்ஜஸ்வலாம் த்வயி வஹந் ரதிமுஜ்ஜி²தோபதாப:
கதே³ஶ விசராணி தவ ப்ரஸாதா³த் ॥ 105॥

நமோ வாம் ரோத³ஸ்யௌ ப⁴வது ப⁴வதீப்⁴யஶ்ச ககுபோ⁴
நமோ வாம் சந்த்³ரார்கௌ ப⁴வது ச நமோ விஶ்வ ப⁴வதே ।

ரதிர்மே யுஷ்மாபி⁴ர்ப⁴க³வதி ஶிவே ஶைலதநயா-
ஸஹாயே தா³தவ்யா மயி ரசயிதவ்யா நநு த³யா ॥ 106॥

து³ஶ்சேஷ்டிதாக⁴பருஷேऽபி ஸுதேऽதிபா³லே
மாதா யதா² ப³த ததா² கி³ரிஶ த்வதீ³யா ।

த்³வேஷ்யே ஜநேऽபி விசகாஸ்தி ஹி ஸாऽநுகம்பா
பாரே கி³ராம் மது⁴ரிமா ப⁴வதீ³யதாயா: ॥ 107॥

மா தாவத³ந்தகரிபோ மயி தேऽநுகம்பா
ஸ்யாச்சேத³லம் த்வயி ஸக்ரு’ந்மம பா⁴வயோக:³ ।

கீநாஶகிங்கரது³ராரப⁴டீப⁴ராணாம்
கிம் தாவதா ந ப⁴விதா ஸஹஸோபமர்த:³ ॥ 108॥

வேஹாய கௌ³ரீஶ ப⁴வத்பதா³ம்பு³ஜம்
விஹாரயந் து³ர்விஷயேஷ்வித³ம் மந: ।

ஜிகா⁴ம்ஸுஹஸ்தே ஸ்வஶிர: ப்ரயத்நத:
ஸமர்பயந்நஸ்ம்யஸமர்த²ஶேக²ர: ॥ 109॥

கியத் பாராங்முக²ம் த்வயி ஸுக²சிதா³த்மந்யஹஹ மே
கியத்யந்யத்ரைஷா ரதிரக³திகோऽபீஶ தத³ஹம் ।

ஹதாத்மா ந க்³ராஹ்யஸ்தவ து கருணாऽநந்யஶரணம்
ந ஜஹ்யாத் கல்யாணீ ஸ்வயமவகு³ணாபஹ்நவகு³ணா ॥ 110॥

பாபீயஸோ மம ப⁴வேத்³ப⁴வதீ³யஸேவா
நீசஸ்ய விப்ரநிகடஸ்தி²திவத்³து³ராபா ।

காலம் கியந்தமிவ ஹா மம து³ர்த³ஶேயம்
கேயம் விபோ⁴ விமுக²தா மயி தே ப்ரபந்நே ॥ 111॥

த்வத்³ப⁴க்திஸம்பத³நுரூபகு³ணைருதா³ரை:
தூ³ரோஜ்ஜி²தோ ஜக³தி நீச இவ த்³விஜேந்த்³ரை: ।

ஆஸே கியச்சிரமமங்க³ளவ்ரு’த்திமேதாம்

ஸ்துதிபத்³த⁴தி:

ஆதூ⁴ந்வதீ ஶிவ த³யா மயி தே கதா³ஸ்யாத் ॥ 112॥
ப⁴க்திர்ஹி த்வம் ஶரணமிதரத் துச்ச²மித்யர்த²தந்த்ரா-
பு³த்³தி⁴ஸ்ஸேயம் ப்ரமிதிகரணஸ்தோமஸம்ரம்ப⁴பாத்ரம் ।

நைநாமாப்நோம்யமதிரியதா நந்வத்ரு’ப்தோऽஸ்மி சோபா-
லம்பீ⁴ ஶம்போ⁴ தவ து ஸகலஜ்ஞஸ்ய ப⁴ர்துர்விநோத:³ ॥ 113॥

ஸம்ராண்நி:ஸ்வாத³ப்ரு’த²க³ப்ரு’த²க் ஸர்வவித்³கா³ட⁴மூடா⁴த்³
யா நோ சேத்³யா புநரநுசரத் ப்³ரஹ்ம ஶக்ராதி³பூ⁴தி: ।

ஶம்போ⁴ த்வம் மே ஶரணமிதி ஸம்ப்ரத்யயாநந்யரூபாம்
த்வத்³ப⁴க்திம் தாமஹஹ ஸுலபா⁴ம் நாத² நாப்நோமி தி⁴ங்மாம் ॥ 114॥

க்ரு’தாந்தவித்⁴வம்ஸ ந்ரு’ஶம்ஸதாஸ்பத³ம் த்ரிவிக்ரமஸ்வாபஸுகா²ஸ்பதா³ங்க³த³ம்
।
பதா³ரவிந்த³ம் தது³தா³ரமீஶ தே கதா³ நு பஶ்யாமி முதா³ऽநயா த்³ரு’ஶா ॥ 115॥
லீலோபாத்தா ஶிவ தவ தநுர்யா ஶரச்சந்த்³ரகௌ³ரீ

கௌ³ரீமங்காப⁴ரணிதவதீ சித்ஸுகை²கஸ்வபா⁴வா ।
சந்த்³ரோத்தம்ஸா விதி⁴ஹரிஹரைர்ப⁴க்திநம்ரைருபாஸ்யா

தஸ்யாமஸ்யாமசரமதநோஶ்சித்தவ்ரு’த்தி:குத:ஸ்யாத் ॥ 116॥
ஸோऽஹம் தே³ஹேந்த்³ரியமுக²மஹாது:³க²ஸிந்தௌ⁴ நிமஜ்ஜா-
ம்யஸ்தஸ்வாத்மா ஹர கிமபரம் தத்த்வதோ ந த்வத³ந்ய: ।

பு⁴ங்க்ஷே து த்வம் ஸுக²சித³நக⁴ப்ராஜ்யஸாம்ராஜ்யலக்ஷ்மீம்
தூ³ரீகுர்யா: கியதி³வ சிரம் மாமயே த்வாமயேऽஹம் ॥ 117॥

தவைஶ்வர்யம் ஶம்போ⁴ நிரவதி⁴ க்ரு’பாமப்யநுபதி⁴ம்
மமாபீத³ம் தை³ந்யம் ஶரணலவஶூந்யம் நநு வித³ந் ।

ப்ரபத்³யே யந்ந த்வாமஹஹ ததி³த³ம் மே விம்ரு’ஶதோ
ந ஜாநே கோ ஹேதுர்த³ளதி ஶததா⁴ யந்ந ஹ்ரு’த³யம் ॥ 118॥

த்வத்³ப⁴க்த்யலாப⁴த³வபாவகத³ஹ்யமாந-
ஸ்தாமார்திமப்யயி ந வேத்³மி தமோऽபி⁴பூ⁴த: ।

தஜ்ஜாநத:ஸ்பு²டமுமேஶ தவ ஹ்யுபேக்ஷா
நாத² த்வதே³கக³திகே மயி நாநுரூபா ॥ 119॥

ஶம்போ⁴ ப⁴வத்³பு⁴வநமங்க³ளதி³வ்யரூபே

ஸ்துதிபத்³த⁴தி:

ஶாந்தம் மநோ யதி³ நிஷீத³தி நிர்வ்ரு’திஸ்ஸா ।
தாம் ருந்த⁴தீஹ ஸகலே கில து:³க²ரூபே

தாம் யந்தி ஹந்த ஸுக²து:³க²விபா⁴க³மோஹாத் ॥ 120॥
யத்தே ரூபம் த்ரிநயநமுமாகாந்தமர்தே⁴ந்து³சூட³ம்

தந்மே ஹாதும் க்ஷணமபி ந ஸம்மந்யதே நாத² சித்தம் ।
தத்ப்ரத்யூஹா விஷயவிஷமக்³ராவபாதார்திதா⁴ரா:
பா³த⁴ந்தே மாம் தவ து கருணா ஸ்யாத் கதா³ வா ந ஜாநே ॥ 121॥

ஆரோபிதாऽபி மம த்⁴ரீர்ப⁴வத³ங்க்⁴ரிமஸ்மாத்
ஆப்லுத்ய தி³வ்யமணிபீட²தடாச்சு²நீவ ।

துச்சே²ஷ்வியம் பததி தோ³ஷமிமம் தி⁴யோऽஸ்யா:
ப⁴ங்க்த்வேஶ யச்ச²ஸுத்³ரு’டா⁴ம் ப⁴வத³ங்க்⁴ரி நிஷ்டா²ம் ॥ 122॥

து³ஷ்கூபக:³ ஶ்வஹதகோऽதிது³ராஸதோ³ऽபி
கிந்நு ப்ரஸஹ்ய த³யயோத்³தி⁴யதே ந கைஶ்சித் ।

ஏவம் ஹி மூர்க²தம ஏஷ ஶிவ ப்ரஸஹ்ய
பால்யஸ்தவாஸ்மி ப⁴க³வந் பரமாநுகம்ப்ய: ॥ 123॥

த்³ராக்ஷாவநீ நநு க²ரைரிவ மேऽவஸாத³ம்
அக்ஷாளிரேதி விஷயைரியமக்ஷநேத: ।

அஸ்யாஶ்ஶிவங்கரமமும் த்வயி ப⁴க்தியோக³ம்
ஆகல்பயோர்ஜிதமயே கி³ரிஶ ப்ரஸீத³ ॥ 124॥

காலம் கியந்தமஹஹ த்வத³யோக³கே²தோ³
நாலம் கிமீஶ வத³ ஸோऽயமித³ம் சிரம் மே ।

த்வத்பாத³பங்கருஹ கிங்கரவ்ரு’த்திமேகாம்
உத்பாத³யாஶு மம ஸங்க்ஷபயார்திமேதாம் ॥ 125॥

துச்ச:² கிலாயமிதி சேத்³த³யஸே ந மே த்வம்
துச்சோ² ஜநஸ்தவ ந சேத்³த³யயா க்³ரு’ஹீத: ।

ந த்வத்³த³யா யதி³ விநா த்வயி ப⁴க்தியோக³ம்
ஸோऽயம் க⁴டேத கத²மீஶ த³யாம் விநா தே ॥ 126॥

ப³ந்து⁴க்ஷயாதி³விபதி³ஸ்தி²தவாநதஜ்ஜ்ஞோ
பா³லோ யதா² ஶிவ ததை²வ ஹஸந் ஹஸத்³பி:⁴ ।

த்வத்³ப⁴க்த்யலாப⁴பரமாபதி³ஹாஸ்ம்யகி²ந்ந:

ஸ்துதிபத்³த⁴தி:

த்வம் தத்³வித³ந்மம ந கிம் த³யஸே த³யாப்³தே⁴ ॥ 127॥
அஸூயேர்ஷ்யாலோப⁴ஸ்மரது³ரபி⁴மாநஸ்மயதம:
ப்ரமாத³க்ரோதா⁴தி³ர்மத³வகு³ணவர்கோ³ நிரவதி: ⁴ ।

கதா³ऽஸ்மாது³த்தீர்ண: கத²ய நிரயாத³ந்தகரிபோ
பதேயம் தே³வ த்வத்பத³கமலயோரார்திஹரயோ: ॥ 128॥

அஸ்யந்தமாத்மஹிதமந்திகமாஶ்ரயந்தம்
பா³லம் ப்ரஸூ: கிமு ந பாலயதீஶ்வரைவம் ।

ஜாதுப்ரபத்திகலநாஜ்ஜநிதாநுப³ந்த⁴ம்
ஹாதும் ந மூர்க²மபி மாம் த³யயாऽர்ஹஸி த்வம் ॥ 129॥

சிந்தயந்மம து³ராத்மதாம் யதி³
த்வம் தநோஷி ந த³யாம் மயி ஶ்ரிதே ।

அந்தகாந்தக க³திர்விநா த்வயா
நாந்தகாந்திக க³தாந்தரஸ்ய மே ॥ 130॥

ஶடோ²லுப்³த: ⁴ க்ருத்³த⁴ஶ்சலமதிரஸூயைகவஸதி:
ஜடோ³மூர்க:²ஸ்தப்³த:⁴ குமதிரதிஸந்தா⁴நரஸிக: ।

அகா⁴நாமாதா⁴ர: புநரஹமதா²பி ஸ்மரரிபோ
த³யாளோ தே³வ த்வச்சரணஶரணோऽநந்யஶரண: ॥ 131॥

ஸத்³ரூபம் ந ஸ்பு²ரதி ந ஹி தே ஶர்வ குர்வே கிமேஷா
நாந்தஶ்ஶாந்திம் திரயதி து³ரத்⁴யாஸபர்யாகுலா தீ: ⁴ ।

தோ³ஷஸ்தோமோந்மிஷிதவபுஷா ப்ரீதிமத்ப்ரத்யயேந
க்³ரஸ்தாऽऽஶைவ க்ஷபயதி பரிஸ்பூ²ர்திரஸ்பூ²ர்தி கே²த³ம் ॥ 132॥

ஶக்நோஷ்யார்திம் க்ஷணமபி ந நஸ்ஸோடு⁴மீத்³ரு’க் த³யா க்வ
க்வைநஶ்சக்ரக்ரமவிரமஸாபேக்ஷதா ரக்ஷிதும் தே ।

ஈஶ க்ஷாம்ய த்வமகி²லவித³ஸ்யேகமத்யுச்யதேऽத:³
ஸிஷ்ணாஸு: கிம் ப்ரஹஸநபத³ம் நோர்மிமாலிந்யநூர்மௌ ॥ 133॥

அந்தே ஹிதேऽபி விதி³தே தத³நுத்ஸுகோऽயம்
ருக்³ணோ யதா² த்வயி ததா²ऽவத்⁴ரு’தே ஶரண்யே ।

ஹா கேந வாஸ்மி க்ரு’த ஏவமநுத்ஸுகோऽஹம்
ஹார்யா த்வயைவ க்ரு’பயேஶ மமேயமார்தி: ॥ 134॥

ஸ்துதிபத்³த⁴தி:

த்வத்³ப⁴க்த்யாக்²யம் பத³மநுபமோத்துங்க³மஸ்ப்ரு’ஷ்டப⁴ங்க³ம்
வேலோல்லங்கி⁴ப்ரதநஸுக்ரு’தஶ்ரேணி நிஶ்ரேணிக³ம்யம் ।

ஆரோடு⁴ம் த்³ராக³ஹமநிபுணஸ்த்வத்க்ரு’பாபாங்க³ப⁴ங்கீ³-
தா³ம்நா தாவத்³ கி³ரிஶ ப⁴வதைவாயமாரோபணீய: ॥ 135॥

உந்மாத³யந்தி முதி³தாநி யதி³ந்த்³ரியாணி
கி²ந்நாநி சேத்³விபது³த³ந்வதி மஜ்ஜயந்தி ।

இத்யேவமாகுலித ஈஶ்வர நாத்மநீநே
த³க்ஷோऽஸ்ம்யநந்யஶரணஶ்ஶரணம் க³தஸ்த்வாம் ॥ 136॥

த்வத்பாத³பத்³மவிமுக²ஸ்ய து³ராத்மநோ மே
தா³ஹோऽந்யது³ர்விஷயஸக்தித³வாநலேந ।

அர்ஹஸ்ஸ ஏஷ ஹர கிந்து த³யாம்பு³தே⁴ மத்³-
தௌ³ராத்ம்யஹாந்யகரணம் தவ நாநுரூபம் ॥ 137॥
அஜிக்⁴ரதார்தா²ந்தரமாஶயேந ஶ்ரீஶம்பு⁴சிந்தாம்ரு’தஶீதலேந ।

ஸ்யாம் கிம் ஸுகீ² திஷ்ட²து தத்³ப்³ருவே கிம்
மநோரதோ²ऽப்யேஷ ஸுது³ர்லபோ⁴ மே ॥ 138॥

த்வத்³ப⁴க்த்யலாப⁴விபதா³ர்தி நித³ஹ்யமாந:
ஸோऽஹம் ததா³ர்திமநலேந வித³ஹ்யமாந: ।

வ்ரு’க்ஷஸ்ததா³ர்திமிவ நாலமுபைதுமேதத்
மத்³தௌ³ஸ்த்²யமீஶ தவ கிந்ந த³யாம் ப்ரஸூதே ॥ 139॥

ஸபா⁴ஹ்ரு’த்³யா வித்³யா நிருபஹதயோ பூ⁴திததயோ
கு³ணோதா³ரா தா³ரா இதி ஹ விஷயேஷ்வப்யபி⁴ரதி: ।

அயம் தாவத்³தா⁴வத்யம்ரு’தரஸநிஷ்யந்தி³நி விபோ⁴
ந யாவத்³பா⁴வத்கே ஹர சரணபத்³மே பரிசய: ॥ 140॥

ஹிதார்தீ² நந்வஸ்யாதி³ஶஸி ஸுக²ஸிந்தௌ⁴ த்வயி ரதிம்
விபத்த்யுத்³கா³ரிப்⁴யோ விஷயவிஸரேப்⁴யஶ்ச விரதிம் ।

த³யாம் தே ஸோபாதி⁴ம் நியதமியதாऽஹம் நிக³மயா-
ம்யஹோ மூர்க:² பால்யஶ்ஶிவ தவ க்ரு’பாளோருபநத: ॥ 141॥

ஆத்மாநம் த்வாம் நிரவதி⁴ஸுகா²ம்போ⁴நிதி⁴ம் பர்யுத³ஸ்யந்
நாத்ராப்யேதேஷ்வதிவிஸத்³ரு’ஶேஷ்வப்யத³ஶ்ஶீகராணூந் ।

ஶம்போ⁴ மஜ்ஜந்நயமநலமுந்மஸ்தமாதோऽபஹாஸ்ய:

ஸ்துதிபத்³த⁴தி:

க்ரீடா³பாத்ரம் மிளித இதி கிம் நோத்³த⁴ரஸ்யஞ்ஜஸா மாம் ॥ 142॥
ஜக³தீ³ஶ மமாக³ஸாம் க³ணை: கருணாப்³தே⁴ கிமிதி ப்ரகம்பஸே ।
ருஷமுத்³வஹதே பதா³ஹதைர்கு³ருருத்ஸங்க³சரஸ்ய கிம் ஶிஶோ: ॥ 143॥
ந குதோ த³யதே விபோ⁴ ப⁴வாநபராதா⁴நநுசிந்தயந் மம ।
ப்ரஹரந்நபி கிந்ந ப²ல்கு³நோ ப⁴வதாऽரக்ஷி த³யாபயோநிதே⁴ ॥ 144॥
அபராதி⁴ஷு நைவ மே ஸம:க்ஷமயா கோ³ப்த்ரு’ஷு நைவ தே ஸம: ।
தது³பைஷி கிமித்யுதா³ஸிகாம் அநுகம்பாம் குரு ஶங்கர ப்ரபோ⁴ ॥ 145॥
ஸத³ஸச்ச ஜநஸ்ஸமம் தநோத்யநுஶிஷ்டோ ப⁴வதாऽந்தராத்மநா ।
அபராத⁴கதா² கத²ம் நு தந்மயி காருண்யநிதே⁴ மஹேஶிது: ॥ 146॥
ப⁴க³வந் விரளா கு³ணா ந்ரு’ணாம் அபராதா⁴ஸ்து ஶதம் பதே³ பதே³ ।
யதி³ பாலநகீர்திகாமநா ப⁴வதஸ்தத்³ப⁴வதூத்தரோऽத⁴ர: ॥ 147॥
ஸகலஜ்ஞ விபோ⁴ விபத்³த்³ருதம் கிமு கோ³ப்தா யதி³ கிங்கரம் ந மாம் ।
ந ஹி து³ஷ்பத²கா³மிநம் பஶும் பஶுநாத:² ப்ரதியந்நுபேக்ஷதே ॥ 148॥
பராவஜ்ஞாநிஷ்டா² பருஷவசநாநாம் ப்ரஸவபூ: ⁴

ஸ்வதோ³ஷாணாம் கோ³ப்தா ஸ்வரஸக³திரேநஸ்ஸ்வஹமித³ம் ।
கராளம் ஹி த்⁴வாந்தம் கத²மிவ தராணீஶ்வர கதா³
சராணி ஸ்வைரம் த்வச்சரணநக²சந்த்³ர ப்ரமுதி³த: ॥ 149॥

அபராதி⁴து⁴ரோர்ஜிதம் ப⁴வ-

த்யபி தந்வந்நபராத⁴மந்வஹம் ।
கருணாகர ஶங்கர த்வயா

பரிபால்யோऽயமதோऽநுப³ந்த⁴த: ॥ 150॥
த்வச்சிந்தநாதி³ஷு தது³த்த²ஸுகே² ச நாஹம்

யோக்³யோऽஸ்மி தத்தத³நுசிந்தநஜாந்தராயா: ।
ஹா க்ரந்த³நேऽபி கதி மே மயி தேऽநுரூபா

நாத² த்வதே³கக³திகே கிமிவாத்யுபேக்ஷா ॥ 151॥
அபி மநுஷ்யஜநுஷ்யஜநீஹ சேத்

மம ந ஶங்கரகிங்கரதாஸுக²ம் ।
அஹஹ கம் ப்ரதி கிம் ப்ரதிபாத³யே

மம ஹி பங்கமஶங்கமநங்குஶம் ॥ 152॥

ஸ்துதிபத்³த⁴தி:

ப்ரியமப்ரியமப்ரியம் ப்ரியம் வித³த⁴த்யா ப⁴வதீ³ய மாயயா ।
பரமார்த²க³திர்த³வீயஸீ க்ரியதே நாத² க்ரு’பா கதா³ऽஸ்து தே ॥ 153॥
ஶம்போ⁴ பதா³ப்³ஜகடகம் தவ யோऽதி⁴ஶேதே

தே³வஸ்ய தஸ்ய சரணாம்பு³ த³யாம்பு³தே⁴ த்வம் ।
மௌளீ வஹந் ப்ரத²யஸி ஶ்ரிதவத்ஸலத்வம்

தம் த்வாமஸாவஹமஹோ ந ப⁴ஜாமி தி⁴ங்மாம் ॥ 154॥
த்வத்பாத³பத்³மரஸிகேஷ்வஹமப்யுமேஶ

கஶ்சித்³ ப⁴வேயமிதி மேऽநுசிதாபி காங்க்ஷா ।
ஐந்த்³ரே பதே³ ஶுந இவேயமஹோ ப்⁴ரு’ஶம் மாம்

அந்தஸ்துத³த்யஜஹதீ ஶிவ கிம் கரோமி ॥ 155॥
கா³ஸ்த்ராதவாந் ஸகி²தயாऽऽத்³ரு’தவாந் கபீம்ஸ்த்வம்

பூ⁴ஷாத்மநாऽஹிசயமாப்ததயா பிஶாசாந் ।
க்³ரு’ஹ்ணாஸ்யமீஷு யதி³ மாமபி கஞ்சிதீ³ஶ

கா ஹாநிரஸ்ய ப⁴வத: க்ரு’பயா து பா⁴வ்யம் ॥ 156॥
ப⁴வத்பதா³ம்பு³ஜே ப⁴க்திம் ப⁴வரோக³விநாஶிநீம் ।
தே³ஹி மே பாஹி மாம் ஶம்போ⁴ தே³வதே³வ த³யாநிதே⁴ ॥ 157॥
அவிவேகநிதி⁴ர்நிராஶ்ரயோ ந ருஷாம் தேऽஸ்மி பத³ம் த³யஸ்வ மே ।
கத²ய த்³ருஹிணாஸ்த்ரபா⁴ஜநம் பு⁴வநே கிம் கலவிங்கபோதக: ॥ 158॥
அதி ஸம்ஹத ஏஷ த³ஸ்யுபி⁴ஸ்ஸுசிராத³ந்தரவஸ்தி²தை: ப்ரபோ⁴ ।
கிமிவாகரவம் ந வேத்³மி தந்மயி மந்தும் ந ஹி மந்துமர்ஹஸி ॥ 159॥
விஷயாபி⁴நிவேஶது³ர்விஷக்³லபிதம் து³ஸ்ஸஹமோஹரூஷிதம் ।
ஶிவ மா ஸ்ம ப⁴வாநுதா³ஸ்த மாம் பரிபுஷ்ணாது த³யாஸுதா⁴ரஸை: ॥ 160॥
உத்³யத்க்ரு’தாந்தஸவிதே⁴ऽஸ்மி பதே³ பதே³ऽஹம்

வத்⁴யோ வத⁴ஸ்த²லமிவ ப்ரதிநீயமாந: ।
த்வாமந்தகாந்தகமஸௌ ந ப⁴ஜாமி தி⁴ங்மாம்

அஸ்மீஶ தே கிமபரம் ப்ரஸபா⁴நுகம்ப்ய: ॥ 161॥
ருந்த⁴ந்தி மாமிஹ ஷட³ம்பு³த⁴ய:ஸ்மராத்³யா:
பாரம் பரம் த்வமதி⁴க³த்ய விபா⁴ஸி சைஷாம் ।

ஸ்துதிபத்³த⁴தி:

ஸாம்ப³ ப்ரபோ⁴ ப⁴வத³பாங்க³லவப்லவே ஸ-

த்யேதாம்ஸ்தராணி விஹராணி ச ஸந்நிதௌ⁴ தே ॥ 162॥
தே³ஹாத்மதாக்²யநரகே ஸ்தி²தமேதது³த்த²-
ஶ்ரேயஸ்தத³ந்யஸமவாப்த்யபநோத³நிஷ்ட²ம் ।

தா³வாநலஸ்த²மத³ஸீயஸுக³ந்தி⁴தூ⁴மா-
தூ⁴மாந்தராப்திவிக³மாபி⁴ரதம் ப்ரதீம: ॥ 163॥

அஹந்தே ஹந்தாஹம் தவ கிதவவ்ரு’த்த்யா விஷப⁴ரம்
கிரந்த்யா தூ³நஸ்ஸ்யாம் கியதி³வ சிரம் வீதஶரண: ।

ப்ரஸீதா³த: ஶாதக்ரதவமபி வா வைத⁴ஸமபி
த்வயாऽஸ்மாகம் மா பூ⁴த்பத³மபி ப⁴வத்யை நம இத³ம் ॥ 164॥

த்ரு’ணக³ணிதாகி²லஜக³தாமபி கரகலிதத்ரயீரஹஸ்யாநாம் ।
ஶ்லாகா⁴வாரவதூ⁴டீக⁴டதா³ஸத்வம் து து³ர்நிரஸம் ॥ 165॥
ஸம்வில்லேஶத்³ரவிணகணிகாஸந்நிகர்ஷப்ரஸூதை:
த³ர்பை: க்ராந்தா விதி⁴ஹரிமுகோ²தா³ஸிகாதே³ஶிகைர்யே ।

த்வய்யப்யேஷாம் ஶிவ ந க³ணநா கா கதா²ऽந்யேஷு தேஷாம்
து³ஸ்ஸாத்⁴யோ ஹி த்வமஸி ஶரணம் மாத்³ரு’ஶாநாம் க்ரு’ஶாநாம் ॥ 166॥

க்வ வா ஶமஸுதோ⁴ர்மிளா: க்வ பரமார்த²தீ⁴நிஶ்சலா:
கதா³ நநு ப⁴ஜேம தாநிதி பரிப்⁴ரமாமோ வயம் ।

நிமித்தலவ நிஸ்ப்ரு’ஹாநவதி⁴கோபதூ⁴பாயிதாந்
உபாஸிதுமபாஸிதும் ப³த வ்ரு’தா² வயோ நேஶ்மஹே ॥ 167॥

ஆரோபயத்³பி⁴ரபரம் மஹிமாநமந்யை:
ஆக்ரு’ஷ்டதீ⁴ரநநுஸந்த³த⁴தா³த்மநைச்யம் ।

நஷ்டோऽஸ்மி து³ஷ்டது³ரஹங்க்ரியயா ஹதஸ்த்வாம்
நைவாஸ்மரம் ஶிவ கத²ம் மயி தே த³யா ஸ்யாத் ॥ 168॥

வேத்³யம் ந கிஞ்சித³பி வேத்³ம்யகி²லஜ்ஞதாऽபி⁴-
மாநஸ்து மேऽநவதி⁴ரீஶ ந சாத்மநீநம் ।

குர்வே கிமப்யத² மஹாந் க்ரு’தக்ரு’த்யதாபி⁴-
மாந: கத²ம் நு மயி மூர்க²தமே த³யேதா:² ॥ 169॥

பரமத⁴நே புரமத²நே கரமத²நே யே ஸ்ம்ரு’தேऽந்யகா³மிந்யா ।

காமநயா காம் அநயா நாம நயாபேதயா ஶ்ரியம் யாயாம் ॥ 170॥
ப்ரபந்நம் நாகோ³ப்தும் ப்ரப⁴வஸி மஹேஶோऽஸி ஜக³தாம்

ஶிவ த்வம் ஸர்வஜ்ஞோ ந ஹி தவ கு³ணாந் வேதி³துமலம் ।
ப்ரபத்திஶ்ச த்ராதா த்வமிதி தி⁴ஷணா த்வாம் ஹி கருணா

நியச்ச²த்யேவம் தந்மம தரணதர்கோபகரணம் ॥ 171॥
ஸாம்ராஜ்யம் வா கரகலிதமஸ்த்வஸ்து வாऽகிஞ்சநத்வம்

ஸார்வஶ்யம் வா ப⁴வது ப⁴வதூந்மஸ்தகம் வாபி மௌட்⁴யம் ।
ஏதத் த்வீஹே குரு ஶிவ க்ரு’பாமேது மா ச ப்ரஹாஸீத்

ஏக: க்ஷேமங்கரகுலகு³ருர்மாம் ப⁴வத்³ப⁴க்தியோக:³ ॥ 172॥
யத்த்வா ஹித்வா ஸ்பு²ரதி யத³பி த்வாம் விநாऽஹம் ஸமஸ்தம்

ப்ரத்யேதும் தத்³கி³ரிஶ ந மயா பார்யதே நாபரைர்வா ।
ஸங்கோ³ப்தா மே ஸகலவித⁴யா ஜாக³ரூகஸ்ஸமந்தாத்³
ஏவம் தாவத்³ப⁴வஸி ப⁴க³வந் தத்³ப⁴யஸ்யோத்³ப⁴வ: க: ॥ 173॥

யதா³த்மநீநம் தத³வேத்ய வாஞ்சி²தும்
ந ஹிக்ஷமோऽஸ்மீஹ தத³ப்யவாஞ்சி²தும் ।

விமூட⁴மேதாத்³ரு’ஶமிந்து³சூட³ மாம்
யதீ³ஶிஷே கோ³ப்துமயே ததீ³ஶிஷே ॥ 174॥

ஸத்³வாऽஸத்³வாப்யக்ரு’தமக்ரு’தம் யத்க்ரு’தம் தத்க்ரு’தம் தத்
கே²த³ம் மோத³ம் ந புநருபயாத்யந்தராத்மா ஸ ஏஷ: ।

ஜ்ஞாதம் தத்த்வம் ஶிவ தவ க்ரு’பா விக்³ரஹாத்³தே³ஶிகேந்த்³ராத்
ப்ராரப்³த⁴ம் தத்க்ஷபயிதுமஸாவஸ்தி காலப்ரதீக்ஷா ॥ 175॥

நிதி⁴ம் நிரவதி⁴ம் து⁴தவ்யவதி⁴ சந்த்³ரசூடா³பி⁴த⁴ம்
ஸுக²ம் ந க²லு மந்யஸேऽலஸதயாऽத்ர ஹா ஹந்யஸே ।

அவஸ்துநி ஸுகா²நுகாரிணி விபத்³க³ணோத்³கா³ரிணி
ப்ரதா⁴வஸி வ்ரு’தா²ऽவஸீத³ஸி கிமர்த²மித்த²ம் மந: ॥ 176॥

அந்யஸ்ய த்³ரு’ஷ்டிஸரணாவபதந் ஸ்வதோ³ஷ-

சிந்தாப்⁴ரஶாந்தது³ரஹங்க்ரு’திசண்ட³தாப: ।
தஸ்மிந் ப⁴வத்³கு³ணவிதத்யம்ரு’தாம்பு³ராஶௌ

மஜ்ஜந் கதா³ மத³நஸூத³ந நிர்வ்ரு’த:ஸ்யாம் ॥ 177॥

து:³கா²நி மே க²லு தி³ஶந் து³ரிதப்ரவ்ரு’த்தி-
ப⁴ங்கா³ய த³ர்ஶயஸி ப⁴ர்க³ த³யாம்பு³தே⁴ த்வம் ।

புத்ரே பிதேவ ஶுப⁴பு³த்³தி⁴க்ரு’தே ப்ரஹர்தா
தந்நைஷ வேத்³மி குமதிஸ்தத³யே த³யேதா:² ॥ 178॥

துஷ்யந்து கேऽபி மயி தோ³ஷமுதா³ஹரந்த:
ஸந்தம் வித³ந்தி யதி³ சேத் ஸ ஹிதோபதே³ஶ: ।

சேத³ந்யதா² புநரயம் ப்⁴ரமஜ: ப்ரலாப:
கௌதூஹலாய க⁴டதே கிமிதீஹ கோப: ॥ 179॥

ஸர்வம் ப⁴வாந் கி³ரிஶ தத்ஸகலஸ்ய சாஸ்ய
கார்யாऽமுநாऽபசிதிரேஷ கரோமி நைதாம் ।

ஹா தத்ர தத்ர கலயேऽவமதிஞ்ச தி⁴ங்மாம்
தௌ:³ஸ்த்²யம் த்வித³ம் மம கதே³ஶ து⁴நந் த³யேதா:² ॥ 180॥

ஸம்ரக்ஷதி த்வயி ஸமஸ்தமித³ம் ப்ரபஞ்சம்
தத்³பா⁴ரமாத்மநி தமோவிவஶோऽதி⁴ரோப்ய ।

ஸம்ப³ம்ப்⁴ரமீதி தநுப்⁴ரு’த் ஸகலம் ததே³தத்
பஶ்யந் ஹஸந்விஹரஸி ப்ரமத²ப்ரபோ⁴ த்வம் ॥ 181॥

காதர்யம் ஸமுதே³தி கிஞ்சித³பி ந ப்⁴ராதர்யமாத் கிந்நு தே
சேதஸ்ஸாது⁴ விசிந்தய ஸ்மரபி⁴தா³ த்ராத: ப்ரபந்நோ நர: ।

ஏதாவந்தி ஜநூம்ஷி ஹந்த விஷயைரேவ ப்ரவித்⁴வம்ஸிதா-
ந்யேகம் ஜந்ம ஶிவார்பணம் யதி³ கரோஷ்யதேந கா தே ஹதி: ॥ 182॥

ஜநஶ்சிதா³நந்த³ஸமஸ்தவிக்³ரஹம் ஜஹத் ப⁴வந்தம் ப்ரப⁴வந்தமீஶ ய: ।
து³ரீஶமந்விஷ்யதி துஷ்யதி ஸ்வயம் பரம் த⁴நாயைஷ்யதி முக்³த⁴தீ⁴ர்ஜந: ।

ஶிவ ஏவ ஸமாயாதி ஶிவங்கரக்ரு’பாங்குர: ।
தத்ரைக விப்ரதாபு³த்³தி: ⁴ கத²ம் ஸஞ்ஜாயதே தவ ॥ 184॥

ஐந்த்³ரப்³ரஹ்மாதி³மபத³லஸத்³பு³த்³பு³தா³த்யத்³பு⁴தாநாம்
வித்⁴யண்டா³க்ராந்த்யநுபமயஶ: பே²நஷண்டோ³த்³த⁴தாநாம் ।

பா⁴வத்காநாம் கி³ரிஶ கருணாஸ்ரோதஸாம் கிம் நவீநம்
மாத்³ரு’ங்நீசப்ரவணஸரணிஷ்வாநுரூப்யம் நிரூப்யம் ॥ 185॥

ஸ்வச்ச²ந்த³ம் ஸுரதே⁴நவோऽங்கணதடீமஞ்சந்து முஞ்சந்து வா-
ர்ஹைமம் வாऽம்பு³முசோ ரமா ச வஹது பூ⁴வஶ்யதாம் த்³ரு’ஶ்யதாம் ।

24 sanskritdocuments.org



ஸ்துதிபத்³த⁴தி:

கந்த³ர்பாயுதஸுந்த³ரஸ்ய ப⁴வதஶ்ஶம்போ⁴ முகா²ம்போ⁴ருஹா-
லோகேநைவ ப⁴வந் ப⁴வேந்மம ந தைராமோத³பூ⁴மோத³ய: ॥ 186॥

நிர்தூ⁴ய து:³க²நிவஹம் நிகி²லம் புராரே
ஸம்ஸேவிநாம் விதரதி த்வயி மோத³லக்ஷ்மீம் ।

அந்நம் தி³ஶேதி வஸநம் விதரேதி போ⁴கா³ந்
தே³ஹீதி மந்த³மதயோ வயமீரயாம: ॥ 187॥

ஸ்வாமிந் பத³ம் ஶிவபத³ம் த்வகுதோப⁴யம் து
த்வய்யாத்மக்ரு’த் ப்ரணமநாத³பி ஸாம்ப³மூர்தே ।

ஹாஸாஸ்பத³ம் ப⁴வதி குத்ஸிதலிப்ஸுரேஷ:

கௌபீநகாம இவ கல்பதரும் ப்ரபந்ந: ॥ 188॥
ஸுத இதி ஸுத³தீதி த்³ரவ்யமித்யேஷு மக்³நோ-

ऽஸுக²த³மித³மஶேஷம் ஸௌக்²யத³ம் வேத்தி மர்த்ய: ।
மலகலுஷஜலாந்தர்மஜ்ஜநோந்மஜ்ஜநாத்³யை:
கிடிரிவ மநுதே ஸ்வம் கேவலாநந்த³ரூபம் ॥ 189॥

ஸேவந்தே கிமிதி ப்ரபூ⁴நநுபத³ம் ஹா த்³ரு’ப்யத:குப்யதஸ்து
ஏதாவத்யுபஸர்பணே ச ஜட²ராபூர்யாப்திதூ⁴ர்யாபிண: ।

ஸ்மர்துர்ஜாக்³ரதி சந்த்³ரசூட³ ப⁴வதி ஸ்வாத்மாநமேவம் த³த³-
த்யைஶ்வர்யேண க்ரு’தாஸ்பத³ம் ஜக³த³லங்கர்மீணத்³ரு’க்கோடிநா ॥ 190॥

வைவஸ்வதாநநக³தஸ்ய ததா²விதே⁴ந
கிம் மே பரேண கிமு வாஸ்ய மயா ஸதீத்த²ம் ।

அஸ்ம்யந்யபா⁴க³ஹஹ தௌ³ஸ்த்²யமித³ம் விதூ⁴ந்வந்
தந்வந்ரதிம் த்வயி மமேஶ கதா³ த³யேதா:² ॥ 191॥

இத்த²ம் மமேயமரதிர்ப⁴வதீதரத்ர
சேத்த²ம் ரதிர்ப³த கிடேரிவ குத்ஸிதேऽர்தே² ।

தி⁴ங்மாம் பரம் த்வத⁴மவ்ரு’த்திருபாஶ்ரிதஸ்ய
த்வாம் மே யதீ³த்த²மயஶஸ்கரமீஶ தத்தே ॥ 192॥

வதூ⁴புத்ரகாதீ³ந் ப்ரதி ப்ரஸ்துதோऽயம்
ப³லீவர்த³பா⁴வ: கதா³ மேऽபயாது ।

ப⁴வத்பாத³பத்³மாம்ரு’தாஸ்வாத³த⁴ந்யா
த³ஶா ஸா ப⁴வித்ரீ கதா³ஸாம்ப³மூர்தே ॥ 193॥

கியதி³வ து³ரவாப்ய ப்ராந்தவக்ராந் கதா³சித்
நநு த⁴நிகவராகாந் நித்யமாராத⁴யாம: ।

ஸக்ரு’த³வநதவஶ்யம் ஸாம்ப³மூர்திம் கதா³ வா
ஸகலஜக³த³தீ⁴ஶம் த்வாமுபாஸீமஹீமே ॥ 194॥

உத்தரங்கி³தவ்ரு’தா²குதூஹலோ யத்தரங்க³சபலேஷ்வமீஷ்வஹம் ।
ஶ்வக்ரமந்தமிமமுத்³த⁴ரே: கதா³ வக்ரமந்தகரிபோ த³யாநிதே⁴ ॥ 195॥
ஶ்ரீமந் வ்ரு’ஶ்சிக ஸந்த³ஶ த்³விரஸந த்வம் சும்ப³ ஶார்தூ³ல ந-
ந்வாஸந்நோऽநுக்³ரு’ஹாண ரு’க்ஷவரதோ³ருல்லாஸமுல்லாஸய ।

தாம்ஸ்தாநித்த²மநர்க³ளாத³ரப⁴ரேணாப்⁴யர்தி²தைர்யத்³ப⁴வேத்
க்லாந்திர்யத்³ப⁴வதா ஜிதா ப³த ஸகே² தத்³பு⁴ங்க்ஷ்வ தி³வ்யம் ஸுக²ம் ॥ 196॥

விபோ⁴ऽமுஷ்மிந்நஸ்ய ஸ்வஜநநிவஹஸ்ய ப்ரணயிதா
ஸ்வகா⁴தாயோந்மீலத்யதி⁴க்³ரு’ஹகிடி ஸ்வாமிந இவ ।

ஸ்வகா⁴தோத³ர்கம் தத் குமதிரவித³ந்நத்ர முத³மே-
த்யஸௌ ஹித்வா விக³ளது கதா³ மே விபதி³யம் ॥ 197॥

ப்ரத²மஸுஜநாய துப்⁴யம் மஹ்யமபி ப்ரத²மது³ர்ஜநாய நம: ।
ஸர்வம் ஹத: க்ரு’தௌ யௌ ஸக்ரு’து³பகாராபகாராப்⁴யாம் ॥ 198॥
தீ⁴ரிதரம் பூ⁴ரிதரம் தூ³ரிதரம்யகு³ணமேத்ய கிம் லப⁴தாம் ।
கே²த³ஹரம் வேத³ஹரம் சேத³ஹரந்தஸ்ஸஹர்ஷசந்த்³ரமஸம் ॥ 199॥
ம்ரு’த்³வீகா ரஸிதா ஸிதா ஸமஶிதா ஸ்பீ²தம் நிபீதம் பய:
ஸ்வர்யாதேந ஸுதா⁴ऽப்யதா⁴யி ப³ஹுதா⁴ ரம்பா⁴ऽத⁴ர: க²ண்டி³த: ।

ஸத்யம் ப்³ரூஹி மதீ³ய ஜீவ ப⁴வதா பூ⁴யோ ப⁴வே ப்⁴ராம்யதா
ராமேத்யக்ஷரயோரயே மது⁴ரிமோத்³கா³ர: க்வ வாऽऽஸ்வாதி³த: ॥ 200॥

ஆபி³ப்⁴ரத்யா தருணதருணீஶ்ரீமத³ஸ்தேநமங்க³ம்
தே³வ்யா ஸ்மேராநநகமலயாऽலங்க்ரு’தோத்ஸங்க³ஸீமம் ।

சூடா³ऽऽபீட³ஸ்பு²ரிதஶஶப்⁴ரு’த்கந்த³ளம் மந்த³லக்ஷ்ய-
ஶ்ரீமத்³த³ந்தாங்குரத³ரஹஸம் தந்மஹ:ஸ்தாத்புரஸ்தாத் ॥ 201॥

பரிதா⁴வத போ⁴ யமஸ்ய தூ³தா:
நிகடே தூ⁴ர்ஜடிராக³தஸ்ஸ ஏஷ: ।

பரிதோ த⁴வளம் நிபஶ்யதைத-
ந்மகுடீசந்த்³ரகலாமயூக²புஞ்ஜை: ॥ 203॥

விலக்³நம் கோடீரே கிமபி குஸுமம் தே விஜயதே
நிலிம்பக்ஷுத்³தை³ந்யப்ரஶமநயஶோ வைப⁴வபத³ம் ।

துலாகோடீகோடி:ஸ்பு²ரதி த்⁴ரு’தவிஶ்வம்ப⁴ரதயா
விபோ⁴ விஶ்வத்ராணம் ந க²லு தவ ஸம்ரம்ப⁴விஷய: ॥ 203॥

நமத்ஸுரபரம்பராமணிகிரீடகோடிஸ்பு²ரந்-
மணீகிரணதோ⁴ரணீமஹித பாத³பங்கேருஹம் ।

ஜக³ஜ்ஜநநரக்ஷணக்ஷபணத³க்ஷஶிக்ஷாக்ரமம்
விஷாத³ஹரமாஶ்ரயே விஷஹரேஶ்வரம் ஶங்கரம் ॥ 204॥

ப்ரஸூநக்³ரு’ஹஶோபி⁴தம் ப்ரஸவசாபகோடிப்ரப⁴ம்
மநோஹரஹிராமணீக³ணவிபூ⁴ஷணாலங்க்ரு’தம் ।

ஸுக³ந்தி⁴சிகுராவ்ரு’தம் ஸுக்ரு’திலோகநேத்ராம்ரு’தம்
விலோசநஸுக²ம் பிபா³விஹதி மாத்ரு’பூ⁴தேஶ்வரம் ॥ 205॥

அந்தக து³ரஹந்தே தே மாபூ⁴த³ந்தஶ்சகாஸ்தி புரஹந்தா ।
சிந்தய மநஸி பதந்தம் த³க்ஷமகா²ந்தே ச தே பிதுர்த³ந்தம் ॥ 206॥
த்வத்பாதா³ப்³ஜே தநுப்⁴ரு’தி ததா³லம்பி³தே வா மநோவாக்-
காயோபாயஸ்ஸஜது கி³ரிஜாகாந்த ஹேதோ:குதோऽபி ।

தத்ஸௌபா⁴க்³யம் நநு பரிணதம் நாத² தேஷாம் நதிர்ந:
தாபாநேதாந் த³ளயிதுமலம் தா⁴துமப்⁴யுந்நதிம் வா ॥ 207॥

அந்தர்யாமிந் ஶிவ தவ சிதா³நந்த³ஸாம்ராஜ்யப⁴ர்து:

யத்³தா⁴மாந்த:கரணமுசிதோத்³போ³த⁴வைது⁴ர்யது⁴ர்ய: ।
வர்தே துச்சை²ரஹஹ விஷயை: கீர்ணயந் து³ர்ணயம் தம்

வாத்ஸல்யாந்மா க³ணய தத³ஸம்பூ⁴தயே ஶாதி⁴ சாக்³ரே ॥ 208॥
கோபஸ்தேऽயம் க²ல இதி மயி ஸ்யாத்³யதி³ஸ்யாந்நிரோத்³தா⁴

கோ வா கிம் வாऽநநுகு³ணமித³ம் த்வம் பிதாऽஹம் ஸுதோऽஸ்மி ।
அந்யத் கிம் மாமகலுஷமநேநாப்⁴யுபைதும் த்வமர்ஹ-

ஸ்யாத்மாநம் த்வத்பத³கமலயோரர்பயாமீந்து³மௌளே ॥ 209॥
ஸ்தா²நே த⁴ந்யா: கதிசிதி³ஹ யத்ப்ரேரணா வாரணா வா

ஶ்ரௌதீ:ஸ்மார்தீரபி புநரநுல்லங்க⁴யந்தஸ்த்வதா³ஜ்ஞா: ।
ஆஶாஸாநாஶ்ஶிவ ப⁴வத³நுக்³ராஹ்யதாமாஸதேऽஸ்யாம்

அஸ்யாஶா மே பரமநுபதி⁴த்வத்க்ரு’பைகாவலம்பா³ ॥ 210॥
மந்தா³த்மாஸௌ மநநஜரட²ஸ்தாவகாஜ்ஞா: ஶ்ருதிஸ்ம்ரு’-

த்யாதே³ஶாக்²யா ப³த பரிப⁴வத்யேவ ஸர்வஸ்ததா²பி ।
ஸ்பந்தோ³ऽபி த்வந்நியமநவிநாபா⁴வ்யபா⁴வீ யதே³ஷா

பா⁴வத்காஜ்ஞாநுஸ்ரு’திரியதா மே த³யாளோ த³யேதா:² ॥ 211॥
ஸக்ரு’த³பி ஶிவ பாஹீத்யேததா³கர்ண்ய தூ³ராத்

ஸரப⁴ஸமுபயாந்த்யோஸ்த்வத்க்ரு’பாவீக்ஷயோ: கிம் ।
மத³வநவிதி⁴கேள்யாம் மாத்ரு’பூ⁴தேஶ்வராஸீத்

அஹமஹமிகயாऽऽஜிஸ்தேந மந்யே விளம்ப³ம் ॥ 212॥
ஹா ஹந்த தாத ஶிவ கா தவ மய்யுபேக்ஷா

கஷ்டாம் த³ஶாம் உபக³தேऽபி மகா²ந்தகாரே ।
சே²த்துர்விதா⁴த்ரு’ஶிரஸ: கிமு தல்லிபீநாம்

உந்மார்ஜநாது³பஹதி: கிமு து³ஷ்கரா தே ॥ 213॥
தாராநாயகஶேக²ராய ஜக³தா³தா⁴ராய தா⁴ராத⁴ர-
ச்சா²யாதா⁴ரககந்த⁴ராய கி³ரிஜாஸங்கை³கஶ‍்ரு’ங்கா³ரிணே ।

நத்³யா ஶேக²ரிணே த்³ரு’ஶா திலகிநே நாராயணேநாஸ்த்ரிணே
நாகை:³ கங்கணிநே நகே³ந க்³ரு’ஹிணே நாதா²ய ஸேயம் நதி: ॥ 214॥

ஆர்த: க்வாநவலம்ப³ந: க்வ விபதோ³ऽமுஷ்யாபநேஷ்யே கதே³-
த்யஶ்ராந்தோத்கலிகார்தமிந்து³கலிகாசூடா³ல விஶ்வப்ரபு⁴ம் ।

ஆபம் த்வாம் து³ரவாபமித்யஹமதோ ஹ்ரு’ஷ்டோऽத² த்³ரு’ஷ்டோऽஸி சேத்
அஸ்ப்ரு’ஶ்யோ விபதா³மஹோ ஶிவ ப⁴வஸ்யாத்மைவ யத்பஶ்யதாம் ॥ 215॥

ஸ்த்யாயத்த்ரு’ஷ்ணா விஷயவிஸரத்³து³ஸ்ஸஹோஷ்மண்யத³ப்⁴ரே
மோஹஶ்வப்⁴ரே விஷயத்³ரு’ஷதா³ம் பாதநைரேபி⁴ரேவம் ।

ரூக்ஷைரக்ஷைரஹமிஹ ந ஹா பாரயாம்யஸ்யமாந:
ஸ்வாமிந்மாமுத்³த⁴ர ஹர க்ரு’பாபாங்க³ஹஸ்தார்பணேந ॥ 216॥

காமம் காமப்ரப்⁴ரு’தய இமே நிஸ்ஸபத்நாஸ்ஸபத்நா:
மாமஸ்யந்தி ஸ்வபரிகரபாரம்பரீ ஸம்பரீதா: ।

கிம் ஸாந்த்³ராபத்³ப்⁴ரு’ஶகப³ளிதே கிங்கரே ஶங்கரேத³ம்

ரூக்ஷோபேக்ஷாவ்ரதமிஹ தவாத்³யாபி நோத்³யாபநீயம் ॥ 217॥
யத்ஸம்ஸர்கா³ச்சிதமபி ஸுக²ம் வ்யஞ்ஜதீ சித்தவ்ரு’த்தி:
வ்யங்க³ம் ஸ்வாந்தம் ஶிவ வித³த⁴தீ ஸச்சிதா³நந்த³மூர்தே ।

துப்⁴யம் த்³ருஹ்யத்யஹஹ கலயா சைநயா தை: க²லைர-
ப்யர்தை²ஸ்ஸங்கா³த³ஹமிஹ மஹாமந்துகாரீ தவாஸ்மி ॥ 218॥

அந்யத்³தை³ந்யம் கத²ய கிமிதோ யத்ஸமீஹாஸஹஸ்ரா-
ஜஸ்ராக்ரு’ஷ்டம் ஹ்ரு’த³யமிதராஸ்த்வாபதோ³ நோபதே³ஶ்யா: ।

ஸம்ஸ்ரு’த்யூர்மிஷ்வலமலமமீஷ்வாபி⁴ராகூ⁴ர்ணநாபி:⁴
விஶ்ராந்திம் மே விதர கி³ரிஶ ஶ்ராம்யதஸ்த்வம் த³யேதா:² ॥ 219॥

த்வந்மூர்த்யாலோகநஸுக²ப⁴ரே மஜ்ஜயந்நேத்ரயுக்³மம்
நித்⁴யாநாத்⁴வந்யபி விவஶயந் ஸ்வாந்தமத்யந்தஶாந்தம் ।

த்வத்பூஜாயாம் வபுரபி குரு த்வத்கதா²யாஞ்ச வாசம்
த்வச்சிந்தாயாம் ஹ்ரு’த³யமஹஹ ஸ்வைரசாரீ ஹதோऽஹம் ॥ 220॥

கா³த்ரோத்கம்ப: கரணபடலீவிப்ரகாரோऽந்தராத்ம-
ஸ்தே²மத்⁴வம்ஸோऽஶரணஶரணத்வாநுஸந்தா⁴நஜந்மா ।

நாபி⁴வ்யஞ்ஜந்த்யஹஹ கிமமீ நாத² மே து³ர்த³ஶாம் தத்
மா பை⁴ஷீரித்யப⁴யவசஸா மாமுமேஶாத்³ரியேதா:² ॥ 221॥

காமம் க³ளக்³ராஹிணி ஶத்ருவர்கே³
கா மங்க³ளப்ரார்த²நயா நயாப்தி: ।

மஜ்ஜந்மந: ஶம்பு⁴பதே³ऽர்த²வத்வம்
மஜ்ஜந் மநஸ்ஸாத⁴ய ஹ்ரு’ஷ்ய ச த்வம் ॥ 222॥

விஷ்வங்மூர்ச்ச²த்³விஷயக³ரளாபந்நமுஜ்ஜீவய த்வத்³-
தி³வ்யாபாங்க³வ்யதிகரஸுதா⁴தா⁴ரயா மாம் புராரே ।

அஸ்மிந் தோ³ஷக்³ரஹணமுசிதம் ஹா கிமஸ்யாம் த³ஶாயாம்
தத்த்வம் கிம் த்வாம் துத³தி ந க்ரு’பைதாத்³ரு’ஶாமீக்ஷமாணம் ॥ 223॥

த்வம் கோடீரே ஸஹ ஸமத³தா:⁴ கிம் கிராதஸ்ய ஶம்போ⁴
க³ண்டூ³ஷம் ந த்ரித³ஶஸரிதோபாநஹஞ்சேந்து³நா வா ।

ப⁴க்த்யா க்ரீதோ ப⁴வஸி ப⁴க³வந் ஸா ச பா⁴வப்ரபே⁴த:³
தஸ்யாமஸ்யாம் மம விமுக²தைதாவதீ ஹந்த தி⁴ங்மாம் ॥ 224॥

ப்³ரூதே ஜந்மநி யஶ்ஶிவேத்யபி ஸக்ரு’ந்நாம ப்ரமாதே³ந வா
மத்³ப⁴க்தைருதி³தம் ஶ‍்ரு’ணோதி யதி³ வா ருத்³ராக்ஷப⁴ஸ்மாங்கிதை: ।

தஸ்யாத்யுத்கடம்ரு’த்யுமந்தஸமயே ஹந்மீதி காருண்யத:
கிஞ்சித் குஞ்சிதகோமலைகசரணம் சித்தே ஶிவம் குர்மஹே ॥ 225॥

ஸம்ஸாராக்²யவிஶாலநாடகக்³ரு’ஹே ஸர்வாணி ரூபாண்யஹோ
த்⁴ரு’த்வாऽதோ⁴முக²யோநிகாயவநிகாம் நிர்ஹ்ரு’த்ய நிர்க³த்ய ச ।

ஸர்வஜ்ஞஸ்ய த³யாபரஸ்ய தவ தே³வாக்³ரே சிரம் ந்ரு’த்யத:
ஶ்ராந்தஸ்யாபி மமாலமித்யுசிதவாகே³வாஸ்து விஶ்ராணநம் ॥ 226॥

மேதே⁴ தவாஸ்தி யதி³ மந்மத²ஶாஸநாக்²யே
கா³தே⁴தராம்ரு’தஸரஸ்வதி கே²லநேச்சா² ।

பா³தே⁴த கோ நு ப⁴வதீம் ரஸநாமபாஸ்த-
பா³தே⁴ தரங்க³ய ஸுக²ம் கி³ரிஶாபி⁴தா⁴நே ॥ 227॥

ப்ரஸவஶரரிபோ த்வத்பாத³பத்³மாநுஸந்தா⁴-
த்ரு’ணிதவலபி⁴த³ம்போ⁴ஜோத்³ப⁴வாதி³ஶ்ரியாம் ந: ।

ஸ்வஜநகப்⁴ரு’தயே ந த்வய்யபீஹார்தி²முத்³ரா-
விஹ்ரு’திரலமுதே³தும் கா கதா²ந்யத்ர தஸ்யா: ॥ 228॥

இதி ஶ்ரீஶ்ரீத⁴ரவேங்கடஶார்ய விரசிதா ஸ்துதிபத்³த⁴தி:ஸமாப்தா ।

